
КъБР-м и Iэтащхьэм 

АДЫГЕЙ. АР-м и Iэтащхьэ КъумпIыл 
Мурат Iэ щIидзащ Адыгэ Республикэм и 
ГъэзэщIакIуэ властым къыбгъэдэкIыу 
Урысей Федерацэм и Федеральнэ Зэ-
хуэсым ФедерацэмкIэ и Советым На-
ролин Александр сенатору зэри-
гъакIуэм теухуа унафэм. 

ФИГУ къэдгъэкIыжынщи, а къулыкъум 
пэрыта Селезнёв Олег иджыблагъэ ду-
нейм ехыжащ. Иджы ФедерацэмкIэ 
 Советым Адыгейм къыбгъэдэкIыу що-
лажьэ Наролин Александррэ Хъупсы-
рокъуэ Муратрэ. 

КъумпIылыр Наролиным ехъуэхъуащ 
икIи жиIащ УФ-м и Президент Путин 
 Владимир къахуигъэув къалэнхэр гъэ-
зэщIэнымкIэ республикэр федеральнэ 
центрым зэрыдэлажьэм мыхьэнэшхуэ 
зэриIэр, къэрал унафэщIхэр къа дэIэ-
пыкъуурэ хэгъэгум и псэукIэм, экономи-
кэм зэрызиужьыр. А псори зэпэщу 
зэдэлэжьэнымкIэ сенаторхэм куэд зэре-
лъытар къыхигъэщащ икIи жыджэру и 

къулыкъум пэрытыну къыхуриджащ. 

ИлъэсыщIэм куэд
щыхьэщIащ

АБХЪАЗ. Урысей туроператорхэм 
зэрыжаIамкIэ, ИлъэсыщIэ ма-
хуэшхуэхэм Абхъазым зыгъэпсэхуакIуэ 
куэд щыIащ. Псом япэу туристхэр 
дэзыхьэхар коронавирус уз зэрыцIа-
лэм зэрыпэщIэт мардэхэр Абхъазым 
зэрыщыземыкIуэрщ. 

РЕСПУБЛИКЭМ уихьэнми хьэщIэщхэм 
ущIэтIысхьэнми, ПЦР-тести QR-коди 
ухуей тэкъым. Ауэ хэгъэгум и унафэщI -
хэм цIыхухэр къыхураджэрт маскэ зы-
Iуагъэлъыну, я Iэхэр щIэх-щIэхыурэ ят-
хьэщIыну, цIыху Iув щызэтрихьэм деж 
метр 1,5-кIэ зэпэIэщIэу щытыну. 

Мы гъэм Урысейм икIыу Абхъазым зы-
гъэпсэхуакIуэ кIуахэм жэщиплIым цIыхуи-
тIым сом мин 25-м щегъэжьауэ мин         
35-м нэс щIатащ. Нэхъыбэр жэщи 4-м 
щегъэжьауэ 7-м нэс щыIащ.

ИлъэсыщIэ махуэшхуэхэм цIыхухэм я 
нэгу зыщрагъэужьыну нэхъ къыхахар 
Гагрэ, Новый Афон, Сыхъум къалэхэрщ. 

Адыгейм и сенаторыщIэ

НЭЩIЭПЫДЖЭ Замирэ.

Коронавирус узыфэ зэ-
ры цIалэм пэщIэтынымкIэ 
УФ-м и Правительствэм и 
деж щылажьэ ЗэзыгъэуIу 
советым и зэIущIэм хэтащ 
КъБР-м и Iэтащхьэ КIуэ-
кIуэ Казбек. Видеоселек-
тор мардэм тету къызэра-
гъэпэща зэIущIэр ири-
гъэкIуэкIащ УФ-м и Пра-
вительствэм и УнафэщI 
Мишустин Михаил. 

АБЫ къыщыхагъэщащ 
«омикрон» штаммым игъэ-
сымаджэхэр нэхъыбэ хъуа-
ми, госпиталхэм щIэлъхэм 
я бжыгъэр зэрыхэмыхъуар, 
узыр къазэрытемыхьэлъэм 
къыхэкIыу амбулаторэ кIэ-
лъыплъыныгъэм щIэту зэ-
рызагъэхъужыр. «Псом 
нэхъ  рэ нэхъыщхьэр цIыху-
хэм япэ медицинэ Iуэхут-
хьэбзэхэр щыхуащIэ Iуэху-
щIапIэхэр мыбы хуэгъэ-   
хьэ зырынырщ. Штамм 
 лIэу жьы гъуэщIэм зэ  ры  зы-
къызыкъуихым тепщIыхь-
мэ, амбулаторэхэмрэ по-
ликлиникэхэмрэ я лэжьы-
гъэм фIыуэ къыхэхъуэнущ. 
Сымаджэхэр зэуэ нэхъыбэ 
хъумэ, а медицинэ Iуэху-
щIа пIэхэр сыт и лъэны-
къуэкIи абы хуэхьэзыру щы-
тын папщIэ зэфIэдгъэкIын 
хуей лэжьыгъэхэм я нэ-
хъыбэр абыхэм ятещIыхьа-
уэ щытыпхъэщ. ЩIыналъэ-
хэр хущхъуэхэмкIэ къызэ-
гъэ пэщыным сом меларди 
5, языныкъуэ препаратхэр 
зэу Iуу къэщэхуным иджыри 
сом мелард 15 хухэт хы нущ. 
УФ-м Узыншагъэр  хъумэ-  
нымкIэ, ФинансхэмкIэ и 
министерствэхэм сы ны во-
лъэIу а унафэхэм я проект-
хэр Правительствэм и зи 
чэзу зэIущIэм къыщы-
хэфлъ хьэну. Поликлиникэ-
хэм коронавирус узыфэ 
зэрыцIалэр зыпкърыт сы-
маджэхэм щакIэлъыплъы-
ну я лэжьыгъэм зэхъуэкIы-
ныгъэ зэригъуэтым Iэмал 
къыдитынущ япэ медицинэ 
Iуэхутхьэбзэхэр щы хуащIэ 
IуэхущIапIэхэм мылъкукIэ 
защIэдгъэкъуэну. Ауэ абы-
кIэ зэфIэкIынукъым, ФIэ-
кIыпIэ зимыIэ медицинэ 
стра хованэмкIэ IэнатIэм 
з э р ы з ы щ I э д г ъ э  к ъ у э н 
мылъ куи хухэтхын  хуейщ. 
Узыфэ зэрыцIалэм дызэры-
пэщIэтыфынур елъы тащ 
ФIэкIыпIэ зимыIэ меди-
цинэ страхованэмкIэ Iэна-
тIэмрэ япэ медицинэ Iуэхут-
хьэбзэхэр щыхуащIэ Iуэху-
щIапIэхэмрэ я лэжьыгъэр 

Махуэку

3-нэ нап.

КъБР-м и Iэтащхьэ КIуэкIуэ Каз-
бек иригъэкIуэкIащ Къэбэрдей-
Балъ къэр Республикэр къызэрызэ-
рагъэпэщрэ илъэси 100 зэрырикъум 
зыхуэгъэхьэзырынымрэ егъэкIуэ-
кIынымкIэ къызэгъэпэщакIуэ коми-
тетым хэтхэм я зэIущIэ.

 
АБЫ КЪРИХЬЭЛIАЩ КъБР-м и Пар-

ламентым и УнафэщI Егоровэ Та-
тьянэ, КъБР-м и Правительствэм и 
УнафэщI Мусуков Алий, УФ-м и Пре-
зидентым и лIыкIуэу Ипщэ Федеральнэ 
округым щыIэм и аппаратым и фе-
деральнэ инспектор нэхъыщхьэу 
 КъБР-м щыIэ Мэкъуауэ Тимур, ми нис -
терст вэхэмрэ ведомствэхэмрэ я 
лIыкIуэхэр, щIыналъэхэм я Iэтащхьэ хэр. 

ЗэIущIэр къыщызэIуихым КъБР-м и 
Iэтащхьэ КIуэкIуэ Казбек жиIащ: 
«Псом япэрауэ, сынывохъуэхъу Къэ-
бэрдей-Балъкъэрым и илъэсищэр 
щыд гъэлъэпIэну гъэм дызэрыхэбэ-
къуамкIэ. ЩIышылэм и 16 махуэр 
пэщIэ дзэ хуэхъуащ Къэбэрдей-Балъ-
къэрым къикIуа лIэщIыгъуэ гъуэ-
гуанэм, мы гъэм дгъэлъэпIэну ма-
хуэщIым. Къэбэрдей-Балъкъэрым ав-
тоном область щигъуэта лъэхъэнэм 
мыхьэнэшхуэ иIащ адыгэхэмрэ балъ-
къэрхэмрэ я дежкIэ икIи адэкIэ зэ-
гъусэу я экономикэм, псэукIэм, щэн-
хабзэм зегъэужьынымкIэ, лъэпкъ 
 хъугъуэфIыгъуэхэр, хабзэмрэ бзэмрэ 
хъумэ нымкIэ IэмалыщIэхэр къахукъуэ-
кIащ».

- Къетхьэжьа Iуэхум и мыхьэнэр псо-
ми къагурыIуэу, абы ди зэкъуэтыны-
гъэм, дзыхь зэхуэщIыным, лIакъуэхэр 
зэпыщIэным теухуауэ игъэзащIэ къа-
лэныр, ди ехъулIэныгъэхэм я инагъыр, 
ахэр зэдгъэхъулIэн папщIэ дызэрыс 
къэралыгъуэм къытхуищIар гупсысэ 
нэхъыщхьэу щыпхышауэ щытын 
 хуейщ республикэм и илъэси 100-м 
теухуауэ щыIэну дауэдапщэ псоми. 
Ма хуэшхуэм зыхуэгъэхьэзырынри 
къы  зэгъэпэщынри ди жылагъуэр 
нэхъ ри  зэкъуэувэным, республикэм и 
зыу  жьыныгъэм къаруущIэ хуэхъунущ, 
- дыщIигъуащ КIуэкIуэм.

 Абы къыхигъэщащ гуфIэгъуэ дауэ-
дапщэхэм я мызакъуэу, зыIэрыдгъэ-
хьа ехъулIэныгъэхэми гулъытэ яхуэ-
щIын зэрыхуейр. «Куэд къыдэхъулIащ. 
Абыхэм ящыщщ Къэбэрдей-Балъкъэ-
рым и тхыдэм школипщI зэгъусэу ща-
ухуа лъэхъэнэ зэрыхэмытар, Бахъсэн 
псы зэхуэхьэсыпIэр, Кавказ Ищхъэрэм 
щынэхъ ин дыдэ поликлиникэ, онколо-
гие диспансер, щIалэгъуалэ зэчии-
фIэхэм я уардэунэ зэрыдухуэр, нэ-
гъуэщIхэри. Абыхэм мыхьэнэшхуэ 
яIэщ икIи ар зи ужь дитхэм я Iыхьэ ма-
щIэщ. Апхуэдэщ гъуэгущIэхэр зэры-
тетлъхьэр, къуажэхэм псы зэрыкIуэ 
бжьамийхэр щIэкIэ зэрыщызэтхъуэ-
кIыр, щэнхабзэмкIэ унэхэр жылэхэм 
зэрыдэтщIыхьыр, Къэбэрдей-Балъ-
къэрыр бюджет ахъшэкIэ къызэрызэд-
гъэпэщыр. Иджыпсту диIэ мылъкум 
хуэдэ зэи дбгъэдэлъакъым. Ар зи 
фIыщIэр ди лъахэм ис гуащIэ-
рыпсэухэрщ, Президентым иубзыхуа 
лъэпкъ проектхэр гъащIэм хэпщэным 
зи къару езыхьэлIэхэрщ. Илъэсищэм 
ирихьэлIэу экономикэ ехъулIэныгъэш-
хуэхэм дызэрыхуэкIуари ди лэ жьа-
кIуэшхуэхэм я фIыгъэщ, Президен-
тым сытым дежи зи гугъу ищI - 
цIыхухэм я псэукIэр егъэфIэкIуэным - 
дэри лъэ быдэкIэ дызэрыхэувэфар 
къызыпэкIуар абыхэм я гуащIэрщ. 
2022 гъэм зэхъуэкIыныгъэфI куэд 
диIэнущ икIи ар Къэбэрдей-Балъкъэ-
рым ис дэтхэнэ зы цIыхуми зыхищIэ-
нущ», - жиIащ КIуэкIуэ Казбек. 

- Къыхэгъэщыпхъэщ я лъахэр къы-

Мыпхуэдэ лъэхъэнэ щыIэжынукъым

зэрыунэхурэ илъэси 100 зэрырикъур 
ди къуэш республикэхэми – Къэрэ-
шей-Шэрджэсымрэ Адыгеймрэ - зэ-
рагъэлъапIэр. Сыхуейт Темрезов Ра-
шидрэ КъумпIыл Муратрэ гуфIэгъуэ 
Iуэхухэр зэгъусэу Москва щедгъэ-
кIуэкIынымкIэ жэрдэм къызэрыхалъ-
хьам щхьэкIэ фIыщIэ яхуэсщIыну. Мы 
Iуэху дахэхэр Президентым 2022 гъэр 
Урысейм ис лъэпкъхэм я щэнхабзэ 
 хъугъуэфIыгъуэхэм и илъэсу зэри-
гъэувам зэрытехуами мыхьэнэшхуэ 
иIэщ, - къыхигъэбелджылыкIащ рес-
публикэ Iэтащхьэм. 

КIуэкIуэм зэIущIэм щIэсхэр къыхури-
джащ илъэсищэр гъэлъэпIэным зыхуэ-
гъэхьэзырыным иджы къыщы щIэ-
дзауэ иужь ихьэну, лэжьыгъэшхуэ къа-
зэрыпэщылъым хуэмыбэлэрыгъыну. 

Мэлыжьыхьым и кIэхэм Къэбэр-
дей-Балъкъэрым и махуэхэр Федера-
цэмкIэ Советым щекIуэкIынущ. Уры-
сей Федерацэм ЩэнхабзэмкIэ и ми-
нистерствэм и гъусэу Къэбэрдей-
Балъ къэр Республикэм и махуэхэр 
фо кIадэм Москва къызэрыщызэра-
гъэпэщынум теухуа планыр яубзыху. 
Абы  ирихьэлIэу Къэрэшей-Шэрджэ-
сымрэ Адыгей Республикэмрэ я гъ-
усэу ди илъэси 100-м теухуа гуфIэгъуэ 
дауэдапщэхэр къалащхьэм щызэхэты-
нущ. 

КъБР-м щэнхабзэмкIэ и министр 
Къумахуэ Мухьэдин зэIущIэм зэрыщы-
жиIамкIэ, Къэбэрдей-Балъкъэр 
 Республикэр къызэрызэрагъэпэщрэ 
илъэ си 100 зэрырикъум зыхуэгъэхьэ-
зырынымрэ егъэкIуэкIынымкIэ Iуэху-
хэр мы илъэсым къриубыдэу екIуэкIы-
нущ, 2020 - 2022 гъэхэм ятещIыхьауэ 
федеральнэ къызэгъэпэщакIуэ коми-
тетым зэрызэхилъхьам тету.

2022 гъэм щэнхабзэ Iуэхугъуэхэмрэ 
спорт зэхьэзэхуэхэмрэ къызэрагъэ-
пэщынущ. Абы хохьэ театр теплъэ-
гъуэхэр, волонтер акцэхэр, ерыс-
къыхэкI, мэкъумэш гъэлъэгъуэныгъэ-
хэр, лъахэм, тхыдэм теухуа музей 
 экспозицэхэр, щIалэгъуалэ фестивал-
хэр, тхы лъыщIэхэр къыдэгъэкIыныр, 
филь м хэр техыныр, нэгъуэщIхэри. 

КъБР-м и Iэтащхьэм 2021 гъэм къы-
дигъэкIа унафэм ипкъ иткIэ, «Къэбэр-
дей-Балъкъэр Республикэр къызэ-
рызэрагъэпэщрэ илъэси 100 ирокъу» 
медаль ягъэхьэзыращ, апхуэдэуи 
«Къэ бэрдей-Балъкъэр Республикэр 
къызэрызэрагъэпэщрэ илъэси 100 
ирокъу» дыжьыным къыхэщIыкIа ахъ-
шэ жьгъей Урысей Банкым къыди-
гъэкIащ. Махуэшхуэм и эмблемэри 
яубзыхуакIэщ. Иджы илъэсищэм те-
ухуа эскиз нэхъыфIыр къыхэхынымкIэ 
сабий зэпеуэр йокIуэкI, Къэбэр-
дей-Балъкъэрым теухуа уэрэд нэхъ 
дахэ зэхэлъхьэным зэчий зыбгъэдэлъ 
цIыхухэр йолэжь. 

Къэбэрдей-Балъкъэрыр илъэси 100 
зэрырикъум зэрызыхуагъэхьэ зы-
рымрэ зэрекIуэкIынумрэ къыщагъэ-
лъэ гъуэну сайт щхьэхуэ ягъэпсащ, 
абы дяпэкIэ тхыгъэхэмрэ сурэтхэмрэ 
иралъхьэ. 

Зэхуэсым щыжаIащ КъБР-м и Архив 
къулыкъущIапIэм сурэтхэмкIэ зэхэ-
гъэува гъэлъэгъуэныгъэ екIу къызэ-
рызэригъэпэщынур, республикэм и 
къэралыгъуэр илъэси 100 зэрырикъум 
теухуа дэфтэрхэр щызэхуэхьэса тхылъ 
къызэрыдигъэкIынур. КъБР-м Граж-
дан, жылагъуэ IуэхущIапIэхэм ядэлэ-
жьэнымрэ лъэпкъ IуэхухэмкIэ и ми-
нистерствэм шыщхьэуIу - фокIадэ ма-
зэхэм ирихьэлIэу лъэпкъ лагерым 
ныбжьыщIэхэр щызэхуишэсынущ, ап-
хуэдэуи лъэпкъ-щэнхабзэ зэгухьэны-
гъэхэм я фестиваль иригъэкIуэкIы-
нущ. Абы я зэфIэкI щагъэлъэгъуэнущ 

лъэпкъ-щэхнабзэ центру республикэм 
щылажьэ 14-м. КъБР-м и Лъэпкъ му-
зейм къыщызэIуахынущ блэкIа лIэ-
щIыгъуэм къыхэна экспонат телъы-
джэхэм я гъэлъэгъуэныгъэ, декоратив-
но-прикладной гъуазджэхэмкIэ иджы-
рей IэщIагъэлIхэм я лэжьыгъэхэр 
ща гъэлъэгъуэн утыку. Апхуэдэуи Къэ-
бэрдей-Балъкъэрым и махуэш хуэхэм 
ирихьэлIэу кърата саугъэтхэмрэ 
 тыгъэхэмрэ щызэхуэхьэса гъэ лъэ-
гъуэныгъэ екIуэкIынущ. Изобразите-
льнэ гъуазджэмкIэ музейм щызэ-
хэтынущ ди сурэтыщI цIэрыIуэхэм я 
IэдакъэщIэкIхэр щызэхуэхьэса гъэ-
лъэгъуэныгъи. КъБР-м и юбилейм те-
ухуа зэхуэс нэхъыщхьэр МузыкэмкIэ 
театрым щекIуэкIынущ. Къищынэ-
мыщIауэ, юбилей махуэшхуэм теухуа 
щэнхабзэ зэхыхьэ телъыджэр къызэ-
рагъэпэщын папщIэ режиссер гупхэр 
Москва кърашынущ. А гуфIэгъуэ 
пшыхь иным хэтынущ республикэм и 
ар тистхэмрэ творческэ гупхэмрэ, уры-
сей эстрадэм хэт уэрэджыIакIуэхэмрэ 
къэфакIуэхэмрэ. А махуэхэм хэгъэгум 
щыхьэщIэнущ Москва, Урысейм и 
щIыналъэ зэмылIэужьыгъуэхэм къи-
кIа хьэщIэ лъапIэхэр. Пшыхьыр зэхуа-
щIыжынущ лазер шоухэмрэ хьэрэ-
кIытIэ зэмыфэгъухэмкIэ. 

КъБР-м ЦIыхухэр егъэджэнымкIэ, 
щIэ ныгъэмрэ щIалэгъуалэм я Iуэху-
хэмкIэ и министерствэм мэлы жьы-
хьым къыщыщIэдзауэ мэкъуауэгъуэ 
пщIон дэ «Iуэху гуапэу 100» проектыр 
и  гъэзэщIэнущ, абы кърашэлIэнущ во-
лонтерхэр икIи социальнэ акцэхэр 
къызэрагъэпэщынущ. КъБР-м Спор-
тымкIэ и министерствэм волейболым-
кIэ, стIолыщхьэ теннисымкIэ, футбо-
лымкIэ щIыналъэ зэхуаку турнирхэр, 
нэгъуэщI спорт лIэужьыгъуэхэмкIэ зэ-
пеуэхэр иригъэкIуэкIынущ. 

Къумахуэ Мухьэдин къызэхуэсахэм 
я пащхьэ кърихьащ Къэбэрдей-Балъ-
къэр Республикэм и махуэхэр Москва 
зэрыщекIуэкIынум теухуа планыр, абы 
УФ-м щэнхабзэмкIэ и министр Люби-
мовэ Ольгэ и нэIэ щIэту къулыкъу-
щIэхэр зэман гъунэгъум иджыри зэ 
хэплъэжынущ. Къэбэрдей-Балъкъэ-
рым, Къэрэшей-Шэрджэсым, Адыгей 
Республикэм я махуэхэр Къэрал 
Кремль Уардэунэм къыщызэIуахыну я 
мурадщ. Абы иужькIэ махуитIкIэ къа-
лащхьэм и утыку нэхъыщхьэхэм, 
гъэлъэгъуэныгъэ залхэм щэнхабзэ 
зэхыхьэхэр щекIуэкIынущ хэгъэгуи-
щым я уэрэджыIакIуэхэмрэ къэфа-
кIуэхэмрэ, сурэтыщIхэр хэту. Москва и 
центральнэ музейхэм ящыщ зым 
къыщызэIуахынущ КъБР-м и Лъэпкъ 
музейм и хъумапIэм хэлъ экспонат-
хэмрэ декоративно-прикладной гъуаз-
джэхэмкIэ иджырей IэщIагъэлIхэм я 
лэжьыгъэхэмрэ щызэхуэхьэса гъэлъэ-
гъуэныгъэ. 

А махуэхэм Горькэм и цIэр зезыхьэ 
паркым «Къэбэрдей-Балъкъэрым 
фре  гъэблагъэ» IуэрыIуатэ-этногра-
фие махуэшхуэ щызэхашэнущ,                  
абы къыщызэIуахынущ щIалэгъуалэ 
джэгу хэр, лъэпкъ шхыныгъуэхэр, рес-
публикэм и декоративно-прикладной 
гъуазджэр, нэгъуэщIхэри щаIэтыну 
утыкухэр. Ди лъахэм и спектакль нэ-
хъыфIхэр щагъэлъэгъуэнущ Чеховым 
и цIэр зезыхьэ МХАТ-м, Вахтанговым 
и цIэр зезыхьэ ГАТ-м.

ЗэIущIэм щыжаIахэм ипкъ иткIэ, 
 КъБР-м и Iэтащхьэ КIуэкIуэ Казбек 
 къулыкъущIэхэм пщэрылъ зыбжанэ 
ящи щIащ, абыхэм ящыщщ «КъБР-р 
илъэси 100» дамыгъэр жыджэру дэни 
къыщагъэсэбэпыну, творческэ гупхэр 
Iуэхум хуэхьэзыру щытыну. Апхуэдэуи 
программэм хагъэхьэжыну унафэ 
ищIащ илъэси 100-м и сквер къы-
зэIухыныр, УФ-мрэ КъБР-мрэ я къэрал 
ныпхэр лъагэу щыфIадзэн щIыпIэхэр 
къыхахыну. Къызэхуэсахэм гу лъари-
гъэтащ махуэшхуэм ирихьэлIэу 
ягъэпса Iуэху псоми фIагъ лъагэ яIэу 
и чэзум утыку кърахьэну. 

«Лэжьыгъэу къытпэщылъыр мащIэ-
къым, Iуэхугъуэ куэд едгъэкIуэкIын 
хуейщ,  зы мэскъали гулъытэншэ тщIы 
хъунукъым. СыныволъэIу а псоми 
набдзэгубдзаплъэу фыхущытыну, и 
мыхьэнэр зыхэфщIэну. Фэрэ дэрэ 
къэдгъэщIэнум мыпхуэдэ лъэхъэнэ 
хэты жынукъым. Ар хуабжьу пщIэш-
хуэщ икIи жэуаплыныгъэ ин зыпылъщ. 
КъищынэмыщIауэ, республикэм и 
етIуа нэ лIэщIыгъуэм игъуэтыну зыу-
жьы ныгъэми и къаруушхуэщ. А Iэма-
лыр сэбэпынагъышхуэ пылъу къэдв-
гъэгъэсэбэп ди зэкъуэтыныгъэр гъэ-
быдэнымкIэ, экономикэмрэ псэукIэм-
рэ нэхъри зедгъэужьынымкIэ», - жиIащ 
КIуэкIуэм зэIущIэм и кIэухым. 

НЭЩIЭПЫДЖЭ Замирэ. 

къэзылъахъэ щымыIэу зэ-
рекIуэкIынум. АбыкIэ жэуап 
зыхьыр щIыналъэ къулыкъ-
ущIэхэрщ», - жиIащ Ми-
шустин Михаил.

УФ-м и Правительствэм и 
УнафэщIым и къуэдзэ Голи-
ковэ Татьянэ къызэрыхи-
гъэщамкIэ, щIышылэм и 
18-м ирихьэлIэу Урысей Фе-
дерацэм и щIыналъэм щы Iэ 
сымаджэхэм я процент 
 60-м «дельта» штаммыр, 
процент 40-м «омикрон»-р 
япкърытщ. Къэралым ко-
ронавирус уз зэрыцIалэм 
укъезыгъэл иммунитет зэ-
ригъэпэщар иджыпсту -           
кIэ зэрыхъур процент 
 63,9-рэщ. Апхуэдэу Голико-
вэ Татьянэ къыхигъэщащ 
карантинымрэ лабораторэ 
къэп щытэныгъэхэмрэ хуаIэ 
бгъэ  ды хьэкIэхэр егъэ фIэ-
кIуэн зэрыхуейр, абы 
хыхьэу коронавирусым 
щхьэ кIэ ягъэува каранти-
ным и пIалъэр ягъэмащIэу 
махуиблым хуагъэкIуэну. 
Апхуэдэу тепсэлъыхьащ 
Iуэху щIапIэхэм я лэжьакIуэ-
хэм я нэхъыбэр унэм щIэсу 
гъэлэжьэн зэрыхуейм. 

Къэбэрдей-Балъкъэрым 
ко ронавирус узыфэ зэры-
цIа лэмкIэ щыIэ щытыкIэр 
Оперативнэ штабым и 

кIэлъыплъыныгъэм щIэтщ. 
Республикэм и Iэтащхьэ 
КIуэкIуэ Казбек дыгъуасэ 
ири гъэкIуэкIащ Оператив-
нэ штабым и иужьрей зэ-
хыхьэм къыщащта уна-
фэхэр зэрагъэзащIэм те-
ухуа зэIущIэ. КIуэкIуэ 
 Казбек къигъэлъэгъуа пщэ-
 рылъхэм япкъ иткIэ, коро-
навирусыр зыпкърыт сы-
маджэхэм унэм зэрыще-
Iэзэну хущхъуэхэмрэ узыр 
нэхъ пасэу къэхутэнымкIэ 
тест-системэхэмрэ къэщэ-
хуным республикэ бюдже-
тым къыхэкIыу мелуан 53-м 
щIигъу хухахащ. Хущхъуэ-
хэр къаIэрыхьэн щIадзащ. 
Поликлиникэхэмрэ госпи-
талхэмрэ щекIуэкI лэжьы-
гъэхэм къыхашэ КъБКъУ-м 
и медицинэ къудамэмрэ 
рес публикэм и медицинэ 
колледжхэмрэ я ордина-
торхэмрэ студентхэмрэ. Зэ-
ман гъунэгъум къриубыдэу 
Республикэ сабий клиникэ 
сымаджэщым къыщызэIуа-
хынущ коронавирус узыфэ 
зэрыцIалэ лIэужьыгъуэ-
щIэр  зыпкърыт сымаджэ-
хэр къыщахутэ икIи щагъэ-
хъуж амбулаторэ центр, 
абы тест-къэпщытэныгъэ-
хэр щебгъэкIуэкI хъунущ, 
апхуэдэуи узым узэ ры-

пэщIэтыным теухуауэ доху-
тырхэм я чэнджэщи къы-
щыпщIэфынущ. Ап хуэ дэ 
центрхэр щолажьэ Нал щык 
дэт къалэ клиникэ сыма-
джэщхэм, Бахъсэн, 
 Прох ладнэ район сыма-
джэщ хэм, Нарткъалэрэ 
Анзо рейрэ щыIэ ЩIына-
лъэхэм зэдай, узыфэ зэмы-
лIэужьыгъуэхэр зыпкърыт-
хэм щеIэзэ сымаджэщхэм. 
ПЦР-тест Iэмалхэр къа-
гъэсэбэпу узыр къыщахутэ 
лабораторэу 12 мэлажьэ, 
КТ-къэпщытэныгъэхэр ме-
дицинэ IуэхущIапIэу 7-м 
щрагъэкIуэкI. Коронавирус 
узыфэ зэрыцIалэм зэры-
пэщIэт вакцинэр цIыхухэм 
яхэлъхьэныр жыджэру йо-
кIуэкI. Мастэр щыхалъхьэ 
пункт 85-м, апхуэдэу цIы ху-
хэр куэду щызэхыхьэ щIы-
пIэхэм ягъэIэпхъуэ пункту 
19 щолажьэ, IуэхущIапIэ-
хэм кIуэурэ вакцинэ хэр 
хэзылъхьэ гуп щхьэхуэу 59-
рэ къызэрагъэпэщащ. 
 КъищынэмыщIауэ, КъБР-м 
Узыншагъэр хъумэнымкIэ и 
министерствэм коронави-
русымкIэ и колл-центрым и 
лэжьыгъэр щIагъэхуэб-
жьащ, абы зыпыпщIэфы-
нущ 122 номерымкIэ.

ТХЬЭХУЩЫНЭ Ланэ.

КъБР-м и Парламен-
тым къыхилъхьащ «Си 
хабзэубзыху жэрдэм» зэ-
пеуэр. Абы хэтыну къыху-
раджэ егъэ джэныгъэм, 
щIэныгъэм, жылагъуэ 
лэжьыгъэм епха Iуэхум 
пэрыт щIалэгъуалэр. Лэ-
жьыгъэхэр республикэм 
и къызэгъэпэщакIуэ ко-
митетым къыхихынущ 
гъатхэпэм и 1 пщIондэ. 

Зэпеуэм теухуа хъы-
барым ущыщIэупщIэ 
 хъунущ 42-60-84, 40-45-
26 телефонхэмкIэ е www.
parlament.kbr.ru сайтым. 
ХэщIапIэр: Налшык, Ле-
ниным и уэрам,  КъБР-м 
и Парламентым и унэ, 
105-нэ пэш. 

КъБР-м и 
Парламентым и 

пресс-IуэхущIапIэ. 

УФ-м и Правительствэм
щытопсэлъыхь узыфэм

зэрыпэщIэтыным

«Си хабзэубзыху 
жэрдэм»

 Фэеплъ                                             КъБР-м  щыIэ  МВД-м  къет                                             ДифI  догъэлъапIэ                                             Махуэгъэпс

Налшык 
Налшык къалэ - 335
Кэнжэ - 9
Iэдииху - 6
Псори зэхэту - 350

Аруан район
Нарткъалэ - 85
Псыгуэнсу - 53
Старэ Шэрэдж - 33
Къэхъун - 31
Аруан - 25
Шэрэдж Ищхъэрэ - 21
Псынабэ - 14
Джэрмэншык - 10
Шытхьэлэ - 10
Псыкуэд - 8
Мэрзэхъу - 5
Чёрнэ Речкэ - 4
Псори зэхэту - 299

Тэрч район
Тэрч - 115
Терекскэ - 39
Акъбащ Ипщэ - 19
Курп Ипщэ - 18
Арыкъ - 16
Урожайнэ - 15
Хьэмидей - 15
Плановскэ - 13
Курп Ищхъэрэ - 12
Дейскэ - 9
Опытнэ - 8
Тамбовскэ - 8
Инарыкъуей - 5
Белоглинскэ - 2
Новэ Хьэмидей - 2
Джулат - 1
Заводской - 1
Интернациональнэ - 1
Псори зэхэту - 299

Лэскэн район
Аргудан - 113
Анзорей - 47
Урыху - 44
Хьэтуей - 34

Лэскэн ЕтIуанэ - 22
Ерокъуэ - 15
Псори зэхэту - 275

Бахъсэн къалэмрэ 
райо нымрэ

Зеикъуэ - 55
Бахъсэн - 47
Дыгулыбгъуей - 43
Къулъкъужын Ипщэ - 32
Къулъкъужын
             Ищхъэрэ - 26
Куба - 12
ХьэтIохъущыкъуей - 11
Бахъсэнёнкэ - 6
Ислъэмей - 5
Псыхъурей - 5
Кыщпэк - 3
Жанхъуэтекъуэ - 2
ПсыкIэху - 1
Псори зэхэту - 248

Дзэлыкъуэ район
Каменномостскэ - 68
Сэрмакъ - 61
Малкэ - 37
Къамылыкъуэ - 19
Дзэлыкъуэкъуажэ - 15
Псынэдахэ - 13
Совхознэ - 7
Приречнэ - 5
Шордакъ - 4
ЯтIэкъуэ - 4
Зольскэ - 3
Чыщбалъкъ - 2
Светловодскэ - 2
Псори зэхэту - 240

Шэрэдж район
Аушыджэр - 57
Жэмтхьэлэ - 52
Зэрэгъыж - 18
Къэщкъэтау - 4
Псори зэхэту - 131

Шэджэм район
Лашынкъей - 34

Пщыбий СулътIан Хъанджэрий 
и къуэр ди республикэм къыща-
цIыху зэфIих и IуэхуфIхэмкIэ, нэ-
гъуэщIхэм къазэрыхэщ и дуней 
тетыкIэ екIумкIэ, хэлъ цIыхугъэ 
лъагэмрэ нэмысымкIэ. Жыла-
гъуэм пщIэшхуэ щызиIэ а нэ-
хъыжьыфIым и гъащIэр хуи-
гъэпсащ ди щIыналъэр егъэ фIэ-
кIуэным, абы къихъуэ щIэблэр ди 
лъэпкъ уардэм хуэфащэу къэ-
гъэтэджыным. Ар Зауэм, лэжьы-
гъэм, IэщэкIэ ЗэщIэузэда Къа-
рухэм, хабзэхъумэ IэнатIэхэм я ве-
теранхэм (пенсионерхэм) я рес-
публикэ советым и президиумым, 
УФ-м и Журналистхэм я союзым 
хагъэхьащ. НэхъыжьыфIым, хэ-
купсэ нэсым и ныбжьыр нобэ 
илъэс 90 ирокъу. 

НАРТАН (Къылышбийхьэблэ) жы-
лэм щыщ мэкъумэшыщIэ уна -
гъуэм 1932 гъэм щIышылэм и 20-м 
къыщалъхуащ Пщыбий СулътIан. 
Абы и адэ Хъанджэрийрэ и анэ ТIа-
быхурэ унагъуэ дахэ яухуауэ, зэ-
гурыIуэрэ зэдэIуэжу псэурт. Бы ны-
фIэ хъуа унагъуэм къащIэхъуэрт 
щIалиплIрэ хъыджэбзиплIрэ: Хутэ, 
Хьэжысмел, Мухьэмэд, Хъанигуа-
щэ, Азэ, Инал, Розэ, СулътIан сымэ. 
Сабийхэр зыхуей хуэзыгъазэ, уна-
гъуэ Iуэхури тэрэзу зэфIэзых 
бзылъхугъэт ТIабыху. Унагъуэм я 
нэхъыжь Хъанджэрий хыхьэхэкI 
зиIэ, еджэкIэ, тхэкIэ зыщIэ цIыху 
акъылыфIэт. Унагъуэм уней тыкуэн 
ягъэлажьэрти, псэукIэ хъарзынэ 
яIэт, къищынэмыщIауэ, и мылъку 
 хьэ лэлым псапи хищIыкIыурэ и 
 гъу нэгъухэм, благъэхэм ядэIэпы-
къурт. Апхуэдэ цIыху жумартыр 
куэдым щIэгъэкъуэн, чэнджэщэгъу 
яхуэхъурт, и бынри фIым, дахэм 
щIипIыкIырт. Жылэр колхозу щызэ-
гухьэм, Хъанджэрий и мылъкур 
абы хилъхьащ, адрейхэм щапхъэ 
яхуэхъуу. 

Апхуэдэу Тхьэм иухати, а лIы 
щыпкъэр куэдрэ ящхьэщытакъым 
и унагъуэ дахэм. ТIабыху сабий 
гупыр къыхуэнэри, ар 1936 гъэм 
 дунейм ехыжащ. Гуауэшхуэт ар 
 унагъуэм ис дэтхэнэм и дежкIи, 
арщхьэкIэ хэт ищIэнт ар нэгъуэщI 
гузэвэгъуэхэми я щIэдзапIэ хъу-
ну?.. 1937 гъэр лъэхъэнэ гугъут къэ-
ралым и дежкIэ: «властым и бий» 
фIащурэ лажьэншэу цIыху минхэр 
щагъэтIыс зэмант. Уней  тыкуэн 
иIэу, зи унагъуэр зэпэщу 
 зыгъэпсэууэ щыта Хъанджэрий 
щымыIэжми, Пщыбийхэ я бын 
 нэхъыжьхэм ирагъэхьащ лъэхъэ-
нэм и бэлыхьыр. 

- Ди адэр дунейм зэрехыжрэ 
илъэси дэмыкIауэ ди унагъуэм ар-
гуэру гузэвэгъуэ ин къихъуауэ щы-
тащ, - игу къегъэкIыж СулътIан. - 
Мылъкуу диIа псори: щхьэлри, ты-
куэнри, фермэри, Iэщри - ди адэм 
колхоз ухуэныгъэм хилъхьами, «ку-
лакым и бын» фIащри, ягъэтIысауэ 
щытащ абы ирихьэлIэу балигъыпIэ 
иува си къуэш нэхъыжь Хьэжыс-
мелрэ си шыпхъу нэхъыжь Хутэрэ. 
Абыхэм илъэс пщIырыпщI къыт-
ралъ хьат, лъагъунлъагъу зыгуэр 
яхуэкIуэнуи письмо ятхынуи хуи-
мыту… Хутэ Къэзахъстаным, Хьэ-
жыс мел Сыбырым ягъэкIуат. А 
илъэси 10-р ди анэм зэригъэкIуам 
ущIэумыупщIэ…

А гугъуехь псоми къыхыхьэжат 
1941 гъэм къэхъея Хэку зауэшхуэр. 
Зеиншэ быным ятелъ бэлыхьымрэ 
хьэзабымрэ тIуащIэ ищIат а мафIае 
гуащIэм. Илъэси 10-м щIигъуа къу-
дей СулътIан и нэгу щIэкIащ зауэм 
пыщIа гугъуехьхэри политикэ залы-
мыгъэм къахуиша лъэпощхьэпо-
хэри. Абы и къуэш нэхъыжь Му хьэ-
мэд дзэм ираджауэ 115-нэ шу ди-
визэм хэту зауэм Iутт. Пщыбийхэ я 
унагъуэм хуэдэхэр куэд хъурт а лъэ-
хъэнэм. 

- Ди къуажэм укъиплъыкIыу фIы-
уэ плъагъурт Налшык бийм и 
кхъухь лъатэхэр къызэрыщ хьэщы-
хьэр, лагъымхэр къалащхьэм зэ-
рыщрадзыхыр. Илъэс 11 - 14 зи 
 ныбжь щIалэ цIыкIухэм шынэ ды-

Хэкупсэ  нэсу
зи  гъащIэр  зыхь

мы щIэу а псоми дакIэлъыплъырт, - 
зауэм и лъэхъэнэм топсэлъыхьыж 
СулътIан. - Ди анэр сымаджэт, лэ-
жьэфынутэкъыми, си къуэш нэ-
хъыжь Иналрэ сэрэ колхоз губ гъуэм 
дитт. ШхынкIи гугъу дехьырт: къал-
мыкъ шей фIыцIэт ди пщэдджы-
жьышхэр, адрей колхозхэтхэм 
 папщIэ къызэрагъэпэщ шэджа-
гъуашхэм (общепитым) дэ дыхэт-
тэкъыми, псори шха нэужь, пщIа-
фIэм щэхуу зыгуэрхэр тIуигъа -
хуэрт. Адрейм щIэрыкIуэмрэ сэху-
ран гуарцэмрэт ди шхыныгъуэр. 

Бий ерур ди щIыналъэм ирахужа 
нэужьи СулътIан иджыри зыкъом -
рэ щылэжьащ колхозым. Къытралъ-
хьа илъэсхэр кIуэуэ, абы и анэ-
къилъху нэхъыжьхэр 1947 гъэм хуит 
къащIыжа нэужь, унагъуэм псэху-
гъуэ тIэкIу игъуэтыжащ. Ахэр адэжь 
лъапсэм къэкIуэжат, я узыншагъэм 
сэкъатышхуэ яIэу. Нэхъыжьхэм 
хуэдэ дыдэу гугъу емыхьами, уна-
гъуэм къинахэри НКВД-ми жыла-
гъуэми ягъэтыншакъым. «Властым 
и бийм и щIэблэ» псалъэ дыджхэр 
куэдрэ кIэлъадзащ анэми абы и 
нэIэм щIэту къэна сабийхэми. Уна-
гъуэм тыншыгъуэ щагъуэтыжар 
1956 гъэм иужькIэщ. Пщыбийхэ 
 къабгъэдэкI дэфтэр а илъэсым 
 хуагъэхьауэ щытащ СССР-м и Со-
вет Нэхъыщхьэм и Президиумым и 
УнафэщI Ворошилов Климентий. 
Абы къыдигъэкIа унафэм ипкъ ит-
кIэ, «властым и бий» мыхъурыр куэ-
дым щхьэщахыжат, хей ящIыж ри. 
Пщыбий Хъанджэрий и бынуна-
гъуэшхуэри, Тхьэм и фIыщIэкIэ, 
яхиубыдат апхуэдэ жьы Iурыхьэ -
гъуэ зыгъуэтыжахэм. 

Хэку зауэшхуэм и илъэсхэм зи 
еджэныр зэпыуауэ щыта СулътIан и 
нэ къикIырт абы пищэну. ЩIэ-
ныгъэм и нэхум хуеIэ щIалэщIэм 
курыт школыр къиухыну Iэмал щи-
гъуэтар 1956 гъэрщ. КъыкIэлъыкIуэ 
илъэсхэм Пщыбийм дзэм къулыкъу 
щищIащ. Гугъуехьым щIапIыкIа, 
лэжьыгъэкIи псыхьа хъуа щIалэ-
щIэр къулыкъу зыдищIэ сэлэтхэм 
къахэщырт и хьэл-щэнкIи бэшэ-
чагъ кIи. Частым и унафэщIхэм абы 
гу лъамытэу къэнакъым икIи и зэ-
фIэкIхэм хигъэхъуэну СулътIан 
Минск къалэм дэт полковой шко-
лым ягъэкIуауэ щытащ. Еджэныр 
щытхъу иIэу зэфIиха нэужь, зыхэкIа 
частым къагъэкIуэжащ сержант 
цIэр зыфIаща адыгэ щIалэ жы-
джэрыр. Сэлэтхэм я щапхъэ щIа-
лэр партым хыхьащ а илъэсхэм. 
 Къулыкъу зэрищIэм хуэдэу, пщы-
хьэщхьэкIэ еджэурэ абы ехъулIэ-
ныгъэкIэ къиухауэ щытащ парт 
школри. 

1959 гъэм дзэ къулыкъур къри-
хьэлIащ Пщыбийм, щытхъушхуэхэр 
иIэу. Куэдрэ зимыIэжьэу ар лэжьа-

пIэ IэнатIэ увауэ щытащ ди рес-
публикэм абы щыгъуэ промыш-
леннэ IэнатIэ пэрыту щыIахэм 
ящыщ Машзаводым. Парт, жыла-
гъуэ Iуэхухэми хуэжыджэр Сулъ -
тIан цIыху зэпIэзэрыту зэрыщы - 
тым мыбдежми гу щылъатащ. 
КПСС-м и Налшык къалэ комите-
тым пщэрылъ къыхуищIри, Сулъ-
тIан куэд дэмыкIыу ягъэкIуащ Нал-
шык дэт гастроном №2-м экспеди-
тору. 

Лэжьыгъэ IэнатIэщIэм пэрыува-
ми, абы щIэхыу хэзэгъами, Пщы-
бийм мурад ищIащ а IэщIагъэм 
 нэхъ куууэ хуеджэну икIи ЕсэнтIыгу 
дэт кулинарие школым щIэтIыс-
хьащ. ЕхъулIэныгъэ иIэу еджэныр 
1963 гъэм зэфIэзыгъэкIа IэщIа-
гъэлIым дзыхь къыхуащIащ жэ-
уаплыныгъэ зыпылъ IэнатIэхэр. Ар 
лэжьащ Ресторанхэмрэ шхапIэ-
хэмрэ я Къэбэрдей-Балъкъэр трес-
тым и «Нартыху», «Мороженое», 
«Лэкъум» кафехэм я унафэщIу. А 
къулыкъум зэрыпэрытым хуэдэу, 
Пщыбийм и щIэныгъэм адэкIи хи-
гъэхъуащ. Абы сытым дежи и щап-
хъэт и къуэш Инал, иужькIэ про-
фессор хъуар, щIыхьыцIэ зыбжани 
зыфIащар, лъэпкъ щIэныгъэм и 
зыужьыныгъэм хэлъхьэныгъэ ин 
хуэзыщIар. Абы и цIэр нобэ зэрехьэ 
Нартан къуажэм дэт курыт школ 
№2-м. Шынэхъыжьым и чэнджэ-
щым тету, СулътIан щIэтIыс хьащ 
икIи 1969 гъэм фIы дыдэу къиухащ 
Москва сатум щыхурагъаджэу дэт 
институтыр. Зи IэщIагъэмкIэ щIэ-
ныгъэ нэхъыщхьэ зиIэ, зэхэщIыкI 
лъагэ зыбгъэдэлъ СулътIан Ресто-
ранхэмрэ шхапIэхэмрэ я Къэбэр-
дей-Балъкъэр трестым и парт зэ-
гухьэныгъэм и комитетым и сек-
ретару хахащ. ИужькIи IэнатIэ 
 зыбжанэм пэрытащ Пщыбийр, дэт-
хэнэри иригъэфIакIуэу, и къалэн-
хэр къызыхуэтыншэу игъэзащIэу. 

И ныбжьыр нэсу пенсэм кIуа 
нэужьи, Iуэхуншэу зы махуи щыс-
къым нэхъыжьыфIыр. Ар жыджэру 
хэтщ республикэм щекIуэкI жыла-
гъуэ гъащIэм. Зауэм, лэжьыгъэм, 
IэщэкIэ ЗэщIэузэда Къарухэм, хаб-
зэхъумэ IэнатIэхэм я ветеранхэм 
(пенсионерхэм) я республикэ сове-
тым и президиумым хэтщ ар, ЩIа-
лэгъуалэм ядэлэжьэнымкIэ и ко-
миссэм и унафэщIу. Абы и къалэн-
хэр пыщIащ щIалэгъуалэм, ныб-
жьыщIэхэм зауэ-псэкупсэ, хэкупсэ 
гъэсэныгъэ ядегъэкIуэ кIы ным. 
ЖыпIэнурамэ, Пщыбийр а лэ-
жьыгъэм хъарзынэу йохъулIэ. Ар 
щIэх-щIэхыурэ яхуозэ школа кIуэ-
хэм, студентхэм, къыщопсалъэ 
 махуэшхуэ зэхыхьэхэм. 

Пщыбийр апхуэдэу тхэнми де-
хьэх. Зыхэт ветеран зэгухьэныгъэм 
и IуэхущIафэхэм, зауэмрэ лэжьы-
гъэмрэ я ветеранхэм ятеухуа тхы-
гъэхэр абы щIэх-щIэхыурэ къытры-
регъадзэ республикэ газетхэм, 
журналхэм. УФ-м и Журналистхэм 
я союзым хэт Пщыбийм и къалэ-
мыпэм апхуэдэу къыпыкIащ рас-
сказхэр, гушыIэхэр, таурыхъхэр. Ду-
нейм къытехьащ Пщыбий СулътIан 
и тхылъхэри: «В небе Ястреб» 
(«Эль-Фа», 2006 гъэ), «Растить пат-
риотов» («Печатный двор», 2014 
гъэ). Япэ тхылъыр теухуащ ди хэ-
куэгъу лIыхъужьхэм Хэку зауэш-
хуэм и лъэхъэнэм зэрахьа лIы-
гъэмрэ хахуагъэмрэ. Абы итщ 
 адмирал Головко Арсений, кхъухь-
лъа тэзехуэхэу Къанкъуэщ Ахь мэд-
хъан, КIэрэф Анатолэ, ТхьэкIума-
щIэ Абдулчэрим, Iэщын Юрэ, топ-
гъауэ Стеблинский Сергей сымэ, 
нэгъуэщIхэми ятеухуа тхыгъэхэр. 
Пщыбийм и етIуанэ тхылъым щы-
зэхуэхьэсащ иригъэкIуэкI хэкупсэ 
гъэсэныгъэм теухуа тхыгъэ зэмы-

Урысей МВД-м Налшык къалэм щиIэ управленэм и деж 
щыIэ Жылагъуэ советым иIэщ къэрал кIуэцI IуэхухэмкIэ 
IэнатIэхэр зыхэплъэну къезэгъ Iуэхухэр зэхэзыгъэкI 
еблэгъапIэ. 

ЖЫЛАГЪУЭ советым хэтхэр закъыхуэзыгъазэхэм гъубж 
къэс сыхьэти 10-м къыщыщIэдзауэ 14-м нэс щахуозэ Уры-
сей МВД-м Налшык къалэм щиIэ и управленэм полицэм и 
къудамэ №1-м и хэщIапIэм: Налшык къалэ, Нэгумэм и 
уэрам 47. ИпэкIэ зебгъэтх хъунущ 49-41-38 телефонымкIэ. 

Иджыблагъэ фыщыдгъэгъуэзащ 
«Адыгэ псалъэ» газетым 2022 гъэм и япэ 
илъэс ныкъуэм щIэджыкIакIуэхэм Iэ 
зэрытрадза щIыкIэм. ИкъукIэ гуапэ тщы-
хъуащ абыхэм процент пщыкIутху къа-
зэрыхэхъуар. АдэкIи Iуэхур ефIэкIуэну 
дыщогугъ.

«Урысей пощтым» Къэбэрдей-Балъ-
къэрым щиIэ къудамэм и лэжьакIуэхэм 
ди лъэIукIэ тхуагъэхьэзыращ респуб-
ликэм и къалэхэмрэ къуажэхэмрэ «Адыгэ 
псалъэ» газетым Iэ зэрыщытрадза щIы -
кIэм теухуа тхыгъэ. Куэдым ар зэрафIэ-
хьэ лэмэтынум шэч хэлъкъым. Къыхэд-
гъэщыну дыхуейт ди щIэджыкIакIуэхэр 
нэхъыбэ дыдэу Налшык (335-рэ), Тэрч 
(115-рэ) къалэхэм, Аргудан къуажэм             
(113-рэ) зэрыщыIэр. А щIыпIищращ 100-м 

Гъубж  къэс  яхуэзэнущ

щIезыгъэгъуфар. Дауи, нэхъыбэкIэ да-
щыгугъат Къэбэрдей-Балъкъэрым и жы-
лагъуэ нэхъ ин дыдэхэу Дыгулыбгъуейм 
(43-м ди газетым традзауэ аращ), Нар-
таным (29-м), Щхьэлыкъуэм (20-м), Шэ-
джэм ЕтIуанэм (17-м), Зеикъуэм (55-м), 
Ислъэмейм (5-м), Кэнжэм (9-м). Абыхэм 
дэтхэнэми щыпсэум я цIыху бжыгъэр 
 мини 10-м зэрыщIигъурэ куэд зэрыщIар 
къэплъытэмэ, лъэпкъ газетым гулъытэ 
щIагъуэ зэкIэ зэрыщимыгъуэтыр нэ-
рылъагъущ. ДяпэкIэ я гупэр нэхъ къыт-
хуагъэзэну дыхуейт. 

Дэ ди лъэныкъуэкIэ тлъэкI къэдгъэнэ-
нукъым «Адыгэ псалъэм» и къыдэкIы-
гъуэ къэс щIэщыгъуэрэ хьэлэмэтрэ 
 фщыхъун папщIэ. Фэри фыхущIэкъу фи 
уна гъуэм адыгэ псалъэр зэрыщыIуным. 

Нартан - 29
Щхьэлыкъуэ - 20
Шэджэм - 19
Шэджэм ЕтIуанэ - 17
Псори зэхэту - 119

Прохладнэ къалэмрэ 
рай онымрэ

Алътуд - 16
Къэрэгъэш - 11
Прохладнэ - 5
Псыншокъуэ - 3
Псори зэхэту - 35

Май район
Май къалэ - 4
Александровскэ - 1
Псори зэхэту - 5

Iуащхьэмахуэ район
Тырныауз къалэ - 3
Эльбрус - 1
Нейтринэ - 1
Псори зэхэту - 5

«Адыгэ псалъэм» тезы-
дзэну хуейхэм сыт щыгъуи 
ар щахузэфIэкIынущ «Уры-
сей пощтым» Къэбэрдей-
Балъкъэрым щиIэ дэтхэнэ 
къудамэми. Ди газетыр 
къеб гъэхь хъунущ мазаем 
(февралым) щыщIэдзауи, 
адрей мазэхэм щегъэжьауи. 
Дауи, и уасэри нэхъ пуды-
нущ. Къапщтэмэ, пощтзе-
хьэм къып хуи хьынумэ, ма-
зитхум техуэнур - сом 604-
рэщ, уэ езым уи гъунэгъу 
 пощтым и къудамэм къы ще-
пIыхы жынумэ - сом 550-рэщ.  
Къы кIэлъыкIуэ ма зэм къы-
пIэ ры хьэн папщIэ узэрытым 
и  23-м фIумыгъэкIыу тедза-
пхъэщ. Феу жьэрэкI, маржэ, 
фэращ дэ дыщIэлажьэр!

ХЬЭТАУ  Ислъам.

лIэужьыгъуэхэр, апхуэдэу очеркхэр, 
рассказхэр, детективхэр, гушы Iэ-
хэмрэ таурыхъхэмрэ. Тхылъхэр зэ-
хуэдэу яфIэгъэщIэгъуэнщ балигъ-
хэми ныбжьыщIэхэми. 

Жылагъуэ гъащIэм хуэжыджэр 
СулътIан хэтащ «ТекIуэныгъэ Иным 
и ЛIыхъужьхэр» къэралпсо лите-
ратурэ зэпеуэм. Ар къызэрагъэ-
пэщат Урысейпсо зауэ-тхыдэ 
 зэгу хьэ ныгъэм, УФ-м Зыхъумэ-
жыныгъэмкIэ, Егъэджэныгъэмрэ 
 щIэ ныгъэмкIэ, ЩэнхабзэмкIэ и ми -
нистер ствэхэм, Урысей къэрал биб-
лиотекэм. ТхакIуэм абы игъэхьа 
«Возвращение домой» рассказым 
гулъытэшхуэ игъуэтащ, зэпеуэм и 
тхыгъэ нэхъыфIхэм хабжащ. Пщы-
бийм къыхуагъэфэщащ зэпеуэм и 
диплом, къэралпсо зэхьэзэхуэм па-
шэ щыхъуахэм зэрахэхуам и щы-
хьэту. 

Котляровхэ Мариерэ Викторрэ я 
тхылъ тедзапIэм 2019 гъэм къы щы-
дэкIащ Пщыбийм и нэгъуэщI 
тхылъыщIи. «Хабзэм и хъумакIуэ» 
фIэщыгъэр зиIэ а къыдэкIыгъуэм 
ихуа тхыгъэхэр, езым зэрыжиIэм-
кIэ, сабийхэмрэ ныбжьыщIэхэмрэ 
яхуэгъэзащ. ТхакIуэм и иужьрей 
тхылъым ит очеркхэр, таурыхъхэр, 
шыпсэхэр, гушыIэхэр, ауанхэр са-
бийхэм нэмыщI, балигъ куэдми 
зэрафIэхьэлэмэтынум шэч хэлъ-
къым. Зэрихабзэщи, тхылъыр бзэ 
дахэкIэ, къулейкIэ тхащ, жанр 
зэмылIэужьыгъуэхэу зэхэгъэуващ. 

Ди республикэм пщIэ щызиIэ, 
акъыл жанрэ Iуэху еплъыкIэ тэрэз-
рэ зыбгъэдэлъ нэхъыжьыфIыр а 
псоми къадэкIуэу КъБР-м и ЦIыхубэ 
судым, Суд Нэхъыщхьэм ирагъэ-
благъэ жылагъуэ заседателу. 

ГъащIэр фIыуэ зылъагъу, абы 
жыджэру хэт Пщыбий СулътIан 
зэфIиха апхуэдэ и лэжьыгъэфIхэм 
папщIэ мызэ-мытIэу ягъэлъэпIащ 
къэрал дамыгъэхэмкIэ, щIыхь, 
фIы щIэ тхылъхэмкIэ. Абыхэм 
ящыщщ «1941 - 1945 гъэхэм екIуэкIа 
Хэку зауэшхуэм и лъэхъэнэм гуа-
щIэдэкI лэжьыгъэфI къызэригъэ-
лъэгъуам папщIэ», «Лениныр къы-
зэралъхурэ илъэси 100 зэрыри-
къуам папщIэ», «Лэжьыгъэм и ве-
теран» медалхэр, КъБР-м, ди 
Пра вительствэм къабгъэдэкI щIыхь 
тхылъхэр. 

Сыт щыгъуи СулътIан щIэгъэ-
къуэн нэхъыщхьэу иIащ и щIыбагъ 
къыдэт и унагъуэ дахэр. Абырэ и 
щхьэгъусэ Жанусэрэ (и ахърэтыр 
нэху Тхьэм ищI) зэгурыIуэрэ зэдэ-
Iуэжу илъэс куэдкIэ зэдэпсэуащ, 
бынитIи зэдагъуэтащ: Ларисэрэ 
 Андзоррэ. Адэ-анэм абыхэм щIэ-
ныгъэ нэхъыщхьэ, IэщIагъэ ира -
гъэ гъуэтащ, гъащIэм лъэ быдэкIэ 
хагъэуващ. Ахэр унагъуэ хъужахэу 
мэпсэу, щIэблэ дахи къащIохъуэ. 
СулътIан зэрыжиIэмкIэ, абы хуаб-
жьу къыхуэнабдзэгубдзаплъэщ и 
нысэ цIыкIу Заретэ. Адэ гуапэм, 
адэшхуэ IэфIым и гъащIэр щIэщы-
гъуэ, щыз хуащI къуэрылъху- 
пхъурылъхухэм я ехъулIэныгъэхэм. 

ГъащIэр пэжу, и щхьи и напи 
емыпцIыжу, къэралым, щалъхуа 
щIыналъэм яфIрэ я ехъулIэны-
гъэрэ къызэрыкIын Iуэхугъуэхэр 
екIуу зэригъэзэщIэным хущIэкъуу 
дунейм тетщ зи илъэс 90-р быным 
зыхуагъэлъапIэ Пщыбий СулътIан 
Хъанджэрий и къуэр. ЩIэблэр 
 хэкупсэу гъэсэным хьэлэлу бгъэдэт 
а цIыху щыпкъэр куэдым я чэн-
джэщэгъущ, я гъуэгугъэлъагъуэщ, 
я ущиякIуэщ. Пщыбийхэ я унагъуэ 
жьэгум и хъумакIуэ нэхъыжьы-
фIым дохъуэхъу узыншэу, быным, 
абыхэм я щIэблэм яфI, я гуфIэгъуэ 
илъагъуу иджыри куэдрэ псэуну. 

ЖЫЛАСЭ  Маритэ.

ЩIышылэм
25.01.2022
Мазаем
01.02.2022
08.02.2022
15.02.2022
 
22.02.2022

Гъатхэпэм
01.03.2022

08.03.2022

15.03.2022
22.03.2022
29.03.2022

Урысей МВД-м Налшык къалэм щиIэ и 
управленэм и деж щыIэ Жылагъуэ 

советым хэтхэу жэуап зыхьхэр

КIуэкIуэ Артур, Аттоевэ Дианэ

Беслъэней Еленэ, Пашалиев Илъяз
Шыдакъ Хъусен, КIуэкIуэ Мурат
Бэгъуэт Хьэмидбий - ЖС-м и унафэщI,
Щхьэгъэпсо Аскэрхъан
Тхьэщыгугъ Эллэ - ЖС-м и секретарь,
Кобозев Игорь

Бэгъуэт Хьэмидбий - ЖС-м и унафэщI,
Аттоевэ Дианэ
Тхьэщыгугъ Эллэ - ЖС-м и секретарь, 
КIуэкIуэ Мурат
КIуэкIуэ Артур, Беслъэней Еленэ
Щхьэгъэпсо Аскэрхъан, Кобозев Игорь
Пашалиев Илъяз, Шыдакъ Хъусен.

ЩIышылэм и 20,
махуэку

Кърым Республикэм и 
махуэщ

1588 гъэм Урыс пащтыхь 
Федор Иван и къуэм 
Кремлым щригъэблэгъат 
Черкасскэхэ Темрыкъуэ и 
къуэ Мамсрыкъуэрэ Къам-
болэт и къуэ Къудэнэтрэ. 

1921 гъэм Бгырыс                           
АССР-р къэунэхуащ.

1932 гъэм къалъхуащ 
 Ветеранхэм я республикэ 
Советым щIалэгъуалэм 
ядэлэжьэнымкIэ и комис-
сэм и унафэщIу лэжьа, 
 УФ-м и Журналистхэмрэ 
ТхакIуэхэмрэ я зэгухьэны-
гъэм хэт, КъБР-м и щIыхь 
тхылъыр зыхуагъэфэща 
Пщыбий СулътIан.

1936 гъэм къалъхуащ 
Адыгэ Республикэм щIыхь 
зиIэ и журналист НапщIэ-
къуий Заур.

1939 гъэм къалъхуащ 
 мэкъумэш щIэныгъэхэм я 
доктор, КъБКъМУ-м и про-
фессор Елмэс Албий.

1959 гъэм къалъхуащ 
философие щIэныгъэхэм 

Зыгъэхьэзырар
ЩХЬЭЩЭМЫЩI 

Изэщ.

Псы  къэмыжэм 
псыхьэлыгъуэ  хыумыш.

Лъэпкъ Iущыгъэ:

я доктор, КъБКъУ-м и про-
фессор КъуэщIысокъуэ 
Роберт.

1975 гъэм къалъхуащ ду-
ней псом самбо бэнэкIэм-
кIэ тIэунейрэ и чемпион 
Алъхъо Сыхьэтбий.

Дунейм и щытыкIэнур

«pogoda.yandex.ru сайтым 
зэритымкIэ, ди респуб-
ликэм пIалъэ-пIалъэкIэрэ 
уэс къыщесынущ. ЩIыIэр 
махуэм градуси 4 - 3, 
жэщым градуси 9 - 8 щы-
хъунущ.

ЩIышылэм и 21, 
мэрем

IэплIэ зэхуэщIыным и 
дунейпсо махуэщ

УФ-м и инженер дзэхэм 
я махуэщ

1918 гъэм Адыгейм Совет 
властыр щагъэуващ.

1924 гъэм Ленин (Улья-
нов) Владимир дунейм 
ехыжащ.

1985 гъэм Франджым и 

ЛIыхъужь Хьэгъундокъуэ 
Елмэсхъан дунейм ехы-
жащ.

1926 гъэм къалъхуащ 
 КъБР-м и цIыхубэ тхакIуэ 
ХьэхъупащIэ Хьэжбэчыр.

1946 гъэм къалъхуащ  
УФ-м и цIыхубэ егъэджа-
кIуэ, КъБР-м щIэныгъэхэм-
кIэ щIыхь зиIэ и лэжьакIуэ 
Мэлбахъуэ Борис.

1952 гъэм къалъхуащ 
филологие щIэныгъэхэм я 
доктор, КъБР-м щIэны-
гъэхэмкIэ щIыхь зиIэ и 
лэжьакIуэ БищIо Борис.

Дунейм и щытыкIэнур

«pogoda.yandex.ru сай-
тым зэритымкIэ, ди рес-
публикэм пшэр техьэ-
текIыу щыщытынущ. ЩIы-
Iэр махуэм градуси 2 - 1, 
жэщым градуси 6 - 4 щы-
хъунущ.

Къэбэрдей-Балъкъэрым къэрал кIуэцI 
IуэхухэмкIэ и органхэмрэ къэрал кIуэ цIы-
дзэхэмрэ я тхыдэм и музейм щекIуэкIащ 
Щоджэм Залымджэрий Дэвлэт и къуэм и 
фэеплъ зэIущIэ.

КЪЭРАЛ кIуэцI къулыкъум и полковникыу 
щыта, ЛIыгъэм и ордену 2, Жуковым и ме-
даль, Урысей Федерацэм юстицэмкIэ и ми-
нистр Чайкэ Юрий къыбгъэдэкI кIэрахъуэ 
(1990 - 2006 гъгъ.), апхуэдэуи ведомствэм и 
 дамыгъэ зэмылIэужьыгъуэхэр зыхуагъэ-
фэща хабзэхъумэ нэсыр IэнатIэ пэры-
мытыжми, лэжьыгъэм адэкIи хэлъхьэны-
гъэшхуэ хуищIащ къащIэхъуэ щIэблэр гъэ-
сэным теухуауэ.

Щоджэм Залымджэрий лэжьащ КъБР-м 
и МВД-м Уголовнэ къэ лъыхъуэныгъэмкIэ и 
управленэм и унафэ щIым и къуэдзэу, «Вул-
кан» гуп хэхам и япэ командиру, Урысей 
ФСИН-м и управленэу КъБР-м щыIэм и 
унафэщIым и къуэдзэу. КъыхуащIа гулъы-
тэхэм, тыгъэхэм ящыщщ террорым пэщIэт 
Iуэхухэм зэрыхэтам, щIэпхъаджагъэ хьэ-
лъэ хэр сэтей къызэрищIам къыпэкIуэу къы-
хуагъэфэщахэри. 

- Ар щытащ Хэкум, и щIыналъэм, хаб-

зэм, ди зэпIэзэрытыгъэм, мамырыгъэм я 
хъу макIуэу, - къыхагъэщащ къызэхуэса-
хэм.

Щоджэм Залымджэрий хэлъхьэныгъэш-
хуэ хуищIащ ди республикэм и хабзэхъумэ 
IэнатIэхэм я лэжьакIуэхэм я тхыдэ фэеп-
лъыр хъумэным. Абы къигъэнащ газет 
 тхыгъэхэр, тхылъхэр, очеркхэр, щыIэщ нэ-
мытхыса и IэдакъэщIэкIхэр. 

ЗэIущIэм псалъэ гуапэ куэд щыжаIащ 
 кърагъэблэгъа хьэщIэхэм: Къэбэрдей- 
Балъкъэр Республикэм щыIэ МВД-м, Уры-
сей ФСИН-м и управленэу КъБР-м щыIэм, 
Урысейм и ТхакIуэхэм я союзым, Урысей 
МВД-м и Краснодар университетым и 
СКИПК-м (филиалым), КъБР-м Къэрал 
кIуэцI Iуэхухэмрэ къэрал кIуэцIыдзэхэмрэ       
я ветеранхэм я советым, КъБР-м щыIэ 
 МВД-м и пенсионерхэм я лIыкIуэхэм, къыдэ-
лэжьахэм, ныбжьэгъухэм, и Iыхьлыхэм. 

- 2021 гъэм мэкъуауэгъуэм и 12-м ди ныб-
жьэгъум и гум къеуэн щигъэтащ, мазибл 
дэкIауэ дыкъызэхуэсащ дакъикъэкIэ ды-
щыму абы и фэеплъым пщIэ хуэтщIыну, -        
а псалъэхэмкIэ яухащ Щоджэм Залым-
джэрий теухуа зэIущIэр. 

ДЫГУЛЫБГЪУ  Жантинэ.

Залымджэрий  ягу  къагъэкIыж

2022 гъэм и япэ мазищым

ЩIышылэм и 15-м хъыбар къэIуащ Мэзкуу щыIэу авто-
бусым дэс шофёрри абы къришэкI цIыхухэри зыгъэпуда 
 дагъыстэн щIалэм и хъыбар. Зыхуейм деж щрамыгъэкIа, 
илъэс 29-рэ ныбжьым ит Болатукаев Шухьэиб губла-
щхьэдэсми цIыхухэми ящыхьа къудейкъым, «аращ урыс - 
хэм фхуэфащэр» псалъэхэмкIэ къригъажьэри, автобусым 
исхэм яхуэмыфащэ куэд захригъэхащ. 

«БОЛАТУКАЕВЫМ ищIар цIыхум хуэмыфащэ къудейкъым, 
дагъыстэнхэм ижь-ижьыж лъандэрэ къадекIуэкI хьэлми те-
хуэркъым ар, - жиIащ Дагъыстэн Республикэм и унафэщI Ме-
ликов Сергей къэхъуам щытепсэлъыхьым. - Сэ сызэреплъым-
кIэ, щIалэм «къысхуэвгъэгъу» щыжиIэн хуейр игъэпудахэм я 
 пащхьэ къудейкъым, атIэ абы и фэ къызытеуэ дагъыстэнхэми 
зэхахыпхъэщ а псалъэр. Мы къэхъуам унагъуэри, школри, щIа-
лэгъуалэр игъэсэну къызытехуэ дэтхэнэ зыри егупсысын 
 хуейщ». 

Мыгувэу, щIышылэм и 17-м, утыку кърахьащ Болатукаев 
Шухьэиб «лъэпкъ гъэпудыныгъэ къызэрыжьэдэкIам и фIэщу 
зэрыхуыщIегъуэжыр» щынэрылъагъу видео кIэщIыр. Къы-
зэрыщIэкIымкIэ, зэдауэм щхьэусыгъуэ хуэхъуар шофёрым ав-
тобусыр къигъэувыIэн зэримыдарщ. «Си лъэпкъымрэ си 
динымрэ ямыгъэпудамэ, сэри апхуэдиз жысIэнутэкъым», - и пIэ 
къызэрырашар къыхигъэщащ Болатукаевым. ЩIалэр Калугэ 
къыщагъуэтри, хабзэм ирашэлIащ. Къалэм щыIэ КIэлъып-
лъакIуэ комитетым и унафэщIым и дэIэпыкъуэгъу Ивановэ 
Юлие и еплъыкIэмкIэ, дагъыстэн щIалэм ищIамрэ жиIамрэ 
зэхэплъхьэжмэ, ар «зэбииныгъэ къэгъэхъеин, хэгъэзыхьыгъэ 
хэлъу цIыхум и пщIэр гъэпудын» щIэпхъаджагъэм йокIуалIэ. 

Iуэхум ирихьэлIэу дигу къэдгъэкIыжыпхъэщ Хасавюрт дэт 
мэжджытхэм я зым Iимамым и къуэдзэу щылажьэ Сальгиреев 
Камилджэрий и лъэпкъэгъухэм яхуэгъэзауэ, «сыт фIыуэ ды-
къыщIамылъагъур?» гупсысэм къыхигъэщар: 

«ДэнэкIэ удаIуэми, дагъыстэнхэм зыгуэр зэхащIыхьауэ 
къыщIокI: къидыгъуат, ефыщIэуат, ягъэтIысат. ФIыуэ дыкъа-
лъагъуркъым, дэ езым дощIэж ар. Мэзкуу щыIэ си ныб -
жьэгъухэм къызжаIэр фщIэрэ? «Усыт лъэпкъ? Дэнэ ущыщ?» - 
жаIэу, зыгуэр къеупщIмэ, шэшэнхэми дагъыстэнхэми «ды-
къэбэрдей адыгэщ («кабардинец») жаIэн къаублащ. Сыт 
щхьэкIэ? Къэбэрдейхэм апхуэдэ гужьгъэжь хуаIэкъыми. 
Абыхэм хабзэ нэхъ яхэлъщ, нэхъ «культурнэщ». Тэтэрхэми хуа-
Iэкъым апхуэдэ гужьгъэжь. Сыт абы и щхьэусыгъуэр жыпIэмэ, 
ди сабийхэр зэрыдмыгъасэрщ». 

Дауи, укъэбэрдейуэ Сальгиреевым жиIэхэр уи гуапэ мыхъун-
кIэ Iэмал иIэкъым. ИтIани, дагъыстэнхэм я мызакъуэу, и унэ 
цIыху щIэзыгъэкI дэтхэнэ зыри егупсысыпхъэщ мы щIалэм 
жиIэм.

Дызытехьа 2022 гъэм щIышылэм и 14-м Урысей                        
МВД-м и «Прохладнэ» къудамэм зыхуигъэзащ дистан-
ционнэ гъэпцIакIуэхэм я лей зытехьа, Прохладнэ къалэм 
щыпсэу цIыхубзым. 

ХАБЗЭХЪУМЭХЭМ зэраубзыхуамкIэ, 2021 гъэм фо-
кIадэм и кIэм щыщIэдзауэ дыгъэгъазэм и пэщIэдзэм 
нэсыху абы мызэ-мытIэу зыкъыпищIащ имыцIыхум, фи-
нанс компанием и лэжьакIуэу жиIэу. ЦIыхухъум прох-
ладнэдэсыр тригъэгушхуащ акцэрэ цифровой (бжыгъэ) 
валютэрэ зыIэрыгъэхьэным. Мазищым къриубыдэу цIыхуб-
зым ахъшэр игъэкIуащ гъэпцIакIуэм къыхуигъэлъэгъуа 
жып телефон номерхэмрэ банк картэхэмрэ. Псори зэхэту 
сом 169 559-рэ кIэпIейкIэ 83-рэ. ГъэпцIакIуэ-финансистым 
ар къигъэгугъащ дыгъэгъазэм и кIэм хэхъуэ къыIэрыхьэну. 

Зэманыр къэсу, къызэрагъэгугъар къыщыIэрымыхьэм, 
цIыхубзым финанс компанием и «линэ пщтырым» псэ-
лъащ икIи къыгурыIуащ къызэрагъэпцIар. 

«Прохладнэ» къудамэм абы теухуа уголовнэ Iуэху къиIэ-
тащ.

Шэч зыхуащIхэр яубыд
Урысей МВД-м Налшык къалэмкIэ и управленэм хъы-

бар къыIэрыхьащ хамэ къэрал гъунэгъум щыщ илъэс 19, 
25-рэ зи ныбжь цIыхуитI наркотикхэкIхэр ирагъэкIын 
мурадкIэ ди республикэм и щыхьэрым къызэрыкIуам 
теухуа хъыбар. 

ХЪЫБАРЫР пэжу къыщIэкIащ икIи шэч зыхуащIхэр яу-
быдащ. Абыхэм язым къыкъуахащ акъылыр зыгъэутхъуэ 
пкъыгъуэхэр зэрылъ полимер пакету 7, апхуэдэуи сом мин 
39-рэ.

Экспертизэм къызэригъэлъэгъуамкIэ, къытрахар героин 
грамм 460-м щIигъу наркотикхэкIщ. ЩIалэщIэхэм жаIащ 
ахэр гъэтIылъыпIэ щэхухэр къагъэсэбэпу ирагъэкIыну 
зэрыхэтар. 

Уголовнэ Iуэху къаIэтащ. 
УАРДЭ Жантинэ.

ГъэпцIакIуэхэм защыфхъумэ

Ди зэманым цIыхум деж-
кIэ щIэныгъэ пыухыкIа иIэ-
ныр мащIэщ, абы цIыхугъэ 
ин, зэхэщIыкI лъагэ, гъэсэ-
ныгъэ нэс щIымыгъумэ. 
Жы лагъуэми къэралми я 
сэбэп нэхъыбэ зылэ жьы-
фын цIыху ныбжьыщIэр 
хъунымкIэ тхылъ куэд 
еджэн хуейщ.

«ЛИТЕРАТУРЭР фIыуэ зы-
лъагъу, тхылъ зэмылIэу-

ЩIэныгъэмрэ
цIыхугъэмрэ  зэщIыгъумэ

жьыгъуэ куэд еджэ цIыхум и зэманыр пщIэншэу, кунэфу 
игъакIуэркъым. Абы игури и псэри къулей мэхъу, зэман 
кIыхькIэ ирагъэджам, ягъэсам хуэдэу Iущу, губзыгъэу. 
ЦIыху хьэлэлхэм папщIэ зи гур къабзэщ, зи бзэр дахэщ, 
хьэлкIэ щэныфIэщ, фIым и телъхьэщ, къуаншагъэмрэ мы-
хъумыщIагъэмрэ зылъагъу мыхъущ апхуэдэхэр», - дыкъы-
щоджэ гъэсакIуэ Iэзэу щыта Жылау Нурбий и тхыгъэхэм.

Еджагъэшхуэхэм зэрыжаIэщи, тхылъ куэд еджэм ери 
фIыри нэхъ псынщIэу зэхещIыкI, цIыхухэм я хьэл-щэнхэри 
ещIэри, абыхэм тыншу ягуроIуэ, ядоджэ, ядолажьэ. Ахэр 
адэ-анэкIи, ныбжьэгъукIи, анэкъилъхукIи - хэткIи нэхъ 
хьэлэл мэхъу.

Мы псалъэхэм сэ сытрагъэгушхуащ ди тхакIуэхэм я лэ-
жьыгъэхэм щыгъуазэ зысщIыным. Ахэр сэбэп ин къысхуэ-
хъуащ усыгъэм си къару сыщыщеплъми. Сэ усэ цIыкIухэр 
стхыуэ щIэздзащ, нобэми абыхэм селэжьыну сфIэфIщ. Си 
къалэмыпэм къыпыкIахэм яхэтщ ИлъэсыщIэм теухуаи. Си 
гуапэ хъунт абыхэм ящыщ гуэрхэр газетым къытевдзэу 
илъэсыщIэ тыгъэ ди цIыхухэм яхуэзвгъэщIатэмэ. 

 ТIЫХЪУЖЬ Дисанэ, 
Нартан къуажэм дэт курыт

 школ №2-м и 11-нэ классым и еджакIуэ.

ТIыхъужь Дисанэ «Адыгэ псалъэм» и ныбжьэгъу ныб-
жьыщIэхэм ящыщщ. Абы и усэ зыбжанэ ди газетым 
нобэ тыдодзэ. Усэным гу хуэзыщIа адыгэ пщащэм до-
хъуэхъу ИлъэсыщIэм хуиIэ мурадхэр къехъулIэну, курыт 
школыр фIы дыдэу къиухыу балигъ гъащIэм насып 
мыкIуэщI щигъуэтыну. 

Хъуэхъу
 
Мы илъэсыщIэр Тхьэм ифхыну жиIэ
Фи пщIэр лъагэрэ фи нэмысыр куууэ,
Фи цIыхугъэр дахэрэ хэти псэм фыпищIу,
Уэрамым фытехьамэ, жьыри щIэри тэджу,
Фи зэфIэкIхэр инрэ дэнэкIи щыпхыкIыу, 
Фи гуэныр гъавалъэрэ фи жыпыр ахъшалъэу,
Гуапэу, псапэу фщIэфхэр минкIэ фхуэбэгъуэжу, 
Гукъеуэ зи куэдхэм чэнджэщэгъу фахуэхъуу,
КъалъэIэсым гуауэ, фадэIэпыкъуфу,
Жылэм фращапхъэрэ бэр фхуэарэзыуэ
ЕтIанэгъэ пIалъэ псори фынэсыну.
Ди гъащIэр нэхурэ ди унэр хуабэу,
Iэнэр шхыным къикъутэрэ ди ныбэ изу,
Ди щIалэхэр пелуану, хъыджэбзхэр тхьэIухуду, 
Сабийхэр губзыгъэу, нэхъыжьхэр жьыщхьэ махуэу
Гъэ куэд къэдгъэщIэну Тхьэм жиIэ, си хэкуэгъухэ.

 Тыгъэ

Саугъэт лъапIи удз Iэрами
Мы ИлъэсыщIэм фхуэзмыщIыф. 
Ягу фIы къыфхуилъу, псэм фыпащIу
ЩыIэм цIыху - ахэр сыту фщIын?
Сеуэнщи, сэ фхуэсщIынщ фэ тыгъэ
Мы дуней псом щыфхуэну гу, 
ХэщI пэтми, нэхъри къыхэхъуэжу 
ФIылъагъуныгъэ мыухыж.
Щрет фи унэр псэ тыншыпIэу,
Къыщремыхъу абы гухэщI. 
ФыщIыхьэжамэ, фи гур хэхъуэу,
КъыщIыкI къывэжьэу хъыбарыфI.
Сыхуейщ фIыуэ флъагъухэр фхуэпсэуну,
КъыфхуащIу пщIэшхуэ, щIыхь, нэмыс,
Сыхуейщ влэжьыну IуэхуфI Iэджэ,
Къыфхуихьу хэхъуэ, мылъку, насып.
ЦIыху куэд зыгъэщта мы «корона»-р 
Мы илъэсыщIэм Тхьэм тщхьэщих.
Узыфи лажьи димыIэжу 
Дызэдэпсэумэ, хуабжьу сфIэфIщ.

ХъуэпсапIэ 

ИлъэсыщIэм сэ сыхуейщ
Нэхъ лъэщ хъуну Къэбэрдейр.
ЦIыхуу исыр нэщхъыфIэну, 
Насып ин къахудэкIуэну.
ЩреIу ди щIыпIэ дахэм 
И дэнэ щIыпIи пшынэ макъ,
Зым иухым адрейм щIидзэу
ИращI хатIэу ислъэмей.
Ди цIыхуу хъуар иреузыншэ, 
ЗэгурыреIуэ лъэпкъыу хъуар,
КъремыIу фоч макъыр зэи,
Гъавэу къытхурырекI куэдIей.
Узыншагъэр Тхьэшхуэ тыгъэу, 
Мамырыгъэр - ЩIы хъурейм. 
Гукъыдэж, насып уиIэну
Сыпхуохъуапсэ, Къэбэрдей!

ИлъэсыщIэр къихьа къудейуэ, щIышы-
лэм и 2-м япэу къэIуащ Къэзахъстаным 
къыщыхъея хьэлэбылыкъым теухуа 
хъы барыщIэхэр. Сыт а зэрыхьзэрийм 
щхьэусыгъуэ хуэхъуар? Хэт аргуэру 
цIыхубэр мафIэс гъунэм Iузыдзар? А 
упщIэхэм я жэуапыр къэзахъ лъэпкъым 
иджыри илъэс куэдкIэ къилъыхъуэнущ. 

КЪЭЗАХЪСТАНЫР махуитхукIэ зыхэта 
бэлыхьым зэрыхэхуари щIыхэхуари дэ нэ-
гъэсауэ къытхуэлъагъуну къыщIэкIын-
къым, сыту жыпIэмэ, политикэм епха дэт-
хэнэ Iуэхугъуэми хуэдэу, утыку илъыр зыщ, 
а псор зезыгъакIуэ къарухэр щIэхъумащ. 
ИтIани, щIы хъурейм и зы кIапэм щекIуэкI 
гузэвэгъуэр сэ зэи къыслъэIэсынукъым 
жыпIэн ипэкIэ, зыгурыбгъэIуэфым нэс 
уIэбэу, уи щIыналъэми мыхъумыщIагъэм 
гъуэгу зэрыщумытыным уегупсысын 
 хуейщ. 

Iуэхум къызэрыщIидзар щхьэусыгъуэ 
къызэрыгуэкIкIэщ. 2022 гъэм щIышылэм и 
1-м щегъэжьауэ Къэзахъстаным газ ткIуат-
кIуэм и уасэр щыдэуеящ: къэзахъхэр 
зэрыбжэ «тенге»-мкIэ, 60 зи уасэ газ лит-
рым зэуэ 120-рэ и уасэ хъуащ. Ар ямыдэу 
уэрамым къыдыхьа цIыхухэр мамыррэ 
Iэщэншэу я унафэщIхэм я пащхьэ ихьэу 
 уасэр ирагъэхуэхыжын фIэкIа, нэгъуэщI 
мурад ямыIауэ жаIэ. Къэзахъстаным и 
 къухьэпIэ лъэныкъуэм хуэзэ Жанаозен 
 къалэм щыщIидзэри, зэрыхьзэрийр хуэм-
хуэмурэ Нур-Султан щыхьэрым нэсащ. 
Уэрамым къыдыхьэхэм я бжыгъэм хэхъуэ 
зэпыту екIуэкIыурэ, гуп-гуп зэрыгъэхъуа-
хэм хуэмурэ тыкуэнхэр якъутэн, маши-
нэхэр, ухуэныгъэшхуэхэр ягъэсын, унэхэр 
зэтракъутэн щIадзащ. ЗыкъэзыIэта цIыху-
хэм зытрагъэчыныхь Iуэхугъуэхэм язт На-
зарбаев Нурсултан Къэзахъстаным и пра-
вительствэм хэкIыжыпэныр. Сыту жы-
пIэмэ, илъэс 30-м и кIуэцIкIэ къэралыр зи 
унафэм щIэта лIыщхьэм IумпIэр нахуэу 
имыIыгъыж щхьэкIэ, щIыналъэм щызекIуэ 
мылъкур зи IэмыщIэ илъыр абырэ и уна-
гъуэмрэщ, жаIэрт. Iуэхум кIэлъыплъахэм я 
нэгу щIэкIащ Назарбаевым зэрыпсэууэ 
 хуагъэува фэеплъхэр къызэрыракъутэхам. 

Зи къарум щымыгугъыж Къэзахъста -
ным и тепщэ Токаев Къасым-Жомарт Уры-
сейм и Президент Путин Владимир дэIэпы-
къуэгъу къыхуэхъуну елъэIуа нэужь, ОДКБ 
зэгухьэныгъэм и дзэхэр щIышылэм и 6-м 
щIыналъэм ихьащ. Фигу къэдгъэкIыжын-
щи, ОДКБ фIэщыгъэр зезыхьэ зэгухьэны-
гъэм иджыпсту къэралитху хохьэ: Урысейр, 

Къыргъызыр, Къэзахъстаныр, Таджикис-
таныр, Армениер. 

Къэзахъстаныр зэтракъутэу, абы езыхэм 
я тепщэгъуэр щагъэувыныр зи плъапIэ 
 къарухэр я мурадхэм зэрыкIэлъеIэр 
гурыIуэгъуэ хъуакIэт. Аращ Токаев Къа-
сым-Жомарт «Iэщэ зымыгъэтIылъым фе-
уэ» жиIэу, унафэ ткIий къыщIыдигъэкIар. 
ЩIышылэм и 7-м Къэзахъстаным зэхэуэ -
хэр щыбэяужри, щIышылэм и 15-м ири-
хьэлIэу, ОДКБ-м игъэкIуа мамырщIэкъу 
2600-р къэралым ирашыжакIэщ. 

Уигу къэбгъэкIыжыну гъэщIэгъуэнщ     
ОДКБ-м и сэлэтхэр Къэзахъстаным щи-
хьам, США-м и къэрал секретарь Блинкен 
Энтони къипсэлъахэр: «Тхыдэр щыхьэт 
зэрытехъуэмкIэ, Урысейр зыщIыпIэ ихьа 
нэужь, къибгъэкIыжыну гугъу мэхъу». 

Урысейм Хамэ къэрал IуэхухэмкIэ и ми-
нистерствэм Блинкеным и псэлъэкIэр 
емыкIуу къыщалъытащ. «Блинкен Энтони 
апхуэдизу тхыдэ дерсхэр фIыуэ щи -
лъагъукIэ, - иратащ жэуап лIыщхьэм, - 
езым ищIэжыпхъэщ американхэр уи унэ 
къихьа нэужь, псэууэ укъэнэныр, уи мылъ-
ку  птрамыхыныр, лей къыуамыхыныр 
дзыхь щIыгъуэджэ зэрыхъу хабзэр». 

Дызэрыт зэманым Къэзахъстаным 
 хуэмурэ гъащIэр щызэтоувэж. ЦIыху мини 
5-м нэблагъэ щIэпхъаджащIэхэм нэмыщI, 
къулыкъущIэ куэд «къэралым зэрепцIы-
жам къыхэкIыу» ягъэтIысащ, зызыукIыжа-
хэр къахэкIыу. «Мамырыгъэ Iейри зауэ-
фIым нэхърэ нэхъыфIщ» жыхуаIэращи, хэт 
и щIыналъи апхуэдэ гузэвэгъуэм Тхьэм 
щихъумэ. 

Иджыблагъэ инджылыз пащтыхь гуащэ 
Елизаветэ II и къуэ Эндрю-пащтыхьыкъуэм 
зауэлI нагъыщэхэри пащтыхь унагъуэм 
 епха цIэ лъапIэхэри къыщIытрахыжа 
щхьэусыгъуэхэм язу хуагъэфащэ ар 
 Къэзахъстаным щекIуэкIа хьэлэбэлы - 
къыр зи IэрыкIхэм я кIуэгъужэгъуу зэ-
рыщытыр. НаIуэу зэрагъэкъуаншэр бзылъ-
ху гъэ зэригъэпудам епха хуэдэу щытми, 
ипэжыпIэкIэ пащтыхь гуащэм и къуэр «и 
напэ зытрихыжащ» зыхужаIэ цIыхухэм я 
щапхъэщ. Апхуэдэ щIыкIэу Назарбаевым   
и унагъуэр зыгъэжэкъуа инджылыз пащ-
тыхь унагъуэм Къэзахъстаным къыщы -
хъуа Iуэху мыщхьэпэхэм захиухеикIыжу 
 хуагъэфащэ. ЖытIэм и щыхьэту къоув 
 Инджылызым и премьер-министру щыта 
Кэмерон Дэвид къипсэлъахэр: «Ирикъунщ 
Инджылызыр Къэзахъстаным къыща-
дыгъуа ахъшэхэм я тхьэщIыжыпIэу зэры-
щытар». 

«Титаник» кхъухьымрэ 
адыгэхэмрэ сыт зэхуаIуэху?
Зэхэзыхыу хъуам нобэ-

ми яфIэщIэщыгъуэ «Тита-
ник» кхъухьым иса цIыху-
хэм къакIэрымыхуу, куэд 
топсэлъыхь абы илъа 
 гъуазджэм и хъугъуэфы-
гъуэхэми. 

1912 ГЪЭМ мэлыжьы -
хьым и 14 - 15 махуэ-жэщ 
зэ пы лъы пIэм щIилъэфауэ 
щытащ нэхъ ин дыдэхэм ха-
бжэ «Титаник» кхъухьыр. 
Саунтгемптон къытекIыу 
Нью-Йорк зыунэтIа британ 
 кхъухьым цIыху 1000-м нэс 
ист, тIысыпIэ 200-р япэ 
клас сым хабжэ, хуэкъу-
лейуэ псэухэм яIыгъыу. 
Хым здытетым, кхъухьыр 
псы щIагъым щIэт мылыб-
гым жьэхэуэри, тIууэ зэ-
пыщIыкIауэ щытащ. 

«Титаник»-р, къапщтэмэ, 
цIыхухэр зезышэ кхъухьт, 
итIани, абы илъащ и хьэ-
лъагъыр куэдкIэ хэзыгъэ-
хъуа хьэпшыпхэр. Тонн 
пщIы бжыгъэм нэблагъэ 
ерыскъыхэкIхэм нэмыщI, 
уасэшхуэ зиIэхэм хабжэрт 
тхылъхэр, унэлъащIэхэр, 
ухуэныгъэм къыщагъэщ-
хьэпэ Iэмэпсымэхэр, къи-
нэмыщIхэр. Абыхэм къа-
кIэлъыкIуэрт кхъухьым ис 
цIыху къулейхэм я машинэ 
псынщIэ зэпкърыхахэр, 
 ды щэхэкIхэр, дыщэ ахъшэ -
хэр, джэдыгу къызыха-
щIыкI псэу щхьэхэм я фэ-
хэр. 

Гъуазджэм и хъугъуэфIы-
гъуэу къэлъытапхъэ хьэп-
шыпхэм ящыщу зи цIэр 
 нэхъыбэрэ къраIуэр тIу 
 къудейщ: «Рубэйат» зы-
фIаща Хайам Омар и усэ 
тхылъ гъэщIэрэщIамрэ 
фран джы сурэтыщI Блон-
дель Мэрри-Жозеф (1781 - 
1853) и IэдакъэщIэкI «La 
Circassienne au Bain» 
(«Хьэмэмым щIэт адыгэ 
пщащэ») сурэтымрэ. «Ти та-
ник»-м и тхыдэм ар къыхэ-
нащ нэхъ къуэдышхуэ зы-
щIата хъугъуэфIыгъуэу. 

Неоклассикхэм хабжэ 
франджы сурэтыщI Блон-
дель Мэрри-Жозеф и су-
рэтыр япэ дыдэ Париж 
 гъэ лъэгъуэныгъэхэм щы-
хагъэхьар 1814 гъэрщ. 
 Су рэтым хэзыщIыкI кри тик-
хэри гуапэу къыIущIащ 

Тырку фильмхэр фIыуэ зылъа-
гъухэр къахуэмыгъэсу поплъэ 
 гъатхэпэм и 11-м зи япэ Iыхьэхэр 
утыку кърахьэну «Явуз сулътIан 
Сэлим» сериалым. 

ТХЫДЭР зи тегъэщIапIэ теплъэ-
гъуэхэм сыт хуэдэ зэмани щIэуп-
щIэшхуэ яIэщ. «Явуз сулътIан Сэ-
лим»-р драмэхэм хеубыдэ, нэ-
гъуэщIу жыпIэмэ, гущIыхьэу иух-
хэм ящыщщ. Илъэс зыбжанэ 
хъуауэ ягъэхьэзыр сериалым, и 
цIэм къызэрыхэщщи, лIыхъужь 
 нэхъыщхьэу хэтынущ дунейпсо 
тхыдэм гущIэгъуншагъкIэ зи цIэр 
щыIуа уэсмэнокъуэ сулътIанхэм яз 
Сэлим Езанэр. 

Сулеймэн Телъыджэм и адэ сулъ-
тIан Сэлим и тепщэгъуэ убыды - 
кIэр щапхъэ дахэхэм ящыщтэ-
къым.  Баязид ЕтIуанэм и къуэ нэ-
хъыщIэу зэрыщытым къыхэкIыу, 
тахътэр къылъысыххэртэкъыми, и 
мурадыр зригъэхъулIэн папщIэ, 
Сэлим и адэри и къуэшхэри иукIы-
жауэ жаIэ. ЦIэ лейуэ кIэрыпщIа 
«Явуз»-ри «пхъашэ, шынагъуэ, 
щIэпхъаджэ» мыхьэнэхэм япэгъу-
нэгъущ. Езым и къуитхум ящыщу 
тепщэгъуэр зыIэрыхьар «ЛIэщIы-
гъуэ телъыджэм» лIыхъужь нэ-
хъыщ хьэу хэт Сулеймэн Канунийщ. 
Ардыдэри, зэратхыжымкIэ, зэ-
рымыщIэкIэщ и адэм и гущIэгъун-
шагъым псэууэ къызэрелар. 

Сулеймэн и анэ Хьэфсэ (адыгэу 
щытауэ жаIэ) и ролыр сериа лы-
щIэм щызыгъэзащIэр «Лъагъуны-
гъэ фIыцIэ» сериалым куэдым 
 яригъэцIыхуа Кючюккёсе Халаз 
Филисщ. Езы Сэлим и ролыр егъэ-
защIэ «Эртугрул къэунэхужа»-м 
хэта Джошкун Дженгиз. 

ФIыуэ  дыкъыщIамылъагъурТырку  сериалыщIэ
ягъэхьэзыр

ЗэрыжытIащи, япэ Iыхьэр гъат-
хэпэм и 11-м дунейм къытехьэнущ, 
ауэ фильмым щыщ пычыгъуэхэр 
щIэх-щIэхыурэ утыку кърахьэ. Псо-
ри къагъэлъэгъуэн щаухынур 2023 
гъэрщ. Сериалым и режиссёрыр 
Калйонджу Билалщ. Сценарийр 
абырэ Йелтекин Корайрэ зэда -
тхащ. 

Iуэху псоми зыгуэр щхьэусыгъуэ 
хуохъу. Мы сериалыр икIэщIыпIэкIэ 
ягъэхьэзырын хуей щIэхъуар 2019 
гъэм Эмират Зэгуэтхэм щагъэува 
нэгъуэщI зы теплъэгъуэщ. «МафIэ 
пащтыхьыгъуэхэм» Сэлим Езанэр 
къызэрыхэщыр зыфI зыдумы-
лъагъу хьэщхьэрыIуэ дыдэущ. 
 Мел уан 40-м нэс зытекIуэда, серие 
14-у зэхэт, илъэситI ипэкIэ къа гъэ-
лъэ гъуа а хьэрып фильмым и лъаб-
жьэт Мысырым щыIа адыгэ мам-
люк тепщэгъуэм и иужьрей лъэ-

хъэнэр. Фильмым щызэпэщIагъэу-
вэ мамлюк сулътIан Тумэнбейрэ 
ищхьэкIэ зи гугъу тщIа Явуз Сэлим-
рэ. Тыркухэр егъэлеяуэ къигъэгуб-
жьащ «МафIэ пащтыхьыгъуэхэм» 
хэт Сэлимым и цIыху щIыкIэр хьэ-
кIэкхъуэкIагъэм хуэкIуэу къы зэ-
рагъэлъэгъуам. Мамлюк адыгэ 
 сулътIаным и лъэныкъуэр зыIыгъ 
режиссёрымрэ сценаристымрэ я 
фильм зэхэлъхьэкIэр хъуатэкъым 
пхужыIэнукъым, сыту жыпIэмэ, 
Тумэнбей и ролыр зыгъэзащIэ Нэ-
бэуи Хъалид и ролыр къехъулIэ-
пащ. Апхуэдиз ахъшэ зытекIуэда 
сериалми нэм къыфIэнэн е гур 
зыкIэрыпщIэн гуэр щумылъагъуу 
къанэркъым. ИтIани, инджылызым 
(Вебер Питер) игъэува хьэрып се-
риалыр тыркухэмрэ хьэрыпхэмрэ 
зэщагъэIеин мурад яIэу зэрызэ-
халъхьам гу лъумытэнкIэ Iэмал 
 иIэкъым. Нэхъ куужу Iуэхум хэп-
лъэхэм зэрыжаIэмкIэ, «МафIэ 
 пащтыхьыгъуэхэр» «Эртугрулым» 
пэ щIагъакъуэу аращ. 

А псом дэ дигу ежэлIапхъэу хэтыр 
Явуз Сэлим, адрей лъэпкъхэми 
 къадэкIуэу, «адыгэхэми убыххэ -
ми» я тепщэу сериалыщIэм зы-
къызэ рыщигъэлъагъуэрщ, аращи, 
адыгэ тхыдэри абы къызэрыхэ-
щыну щIыкIэм дыпоплъэ. 

«МафIэ пащтыхьыгъуэхэм» я 
 гугъу пщIымэ, хьэрып актёрхэр 
мыIейуэ джэгу щхьэкIэ, абы «шэр-
джэс» псалъэр къызэрыхэхуэшхуэ 
щыIэкъым. КIуэ, Тумэнбей щIалэ 
цIыкIуу Шэрджэсым къызэрыра-
шыр къытредзэ, Сэлим СулътIан -
ри «теп щэгъуэр зыхуэмыфащэ 
адыгэ мэлыхъуэхэм» езэуэну 
макIуэ. 

Режиссёр лъэрызехьэхэр уиIэ 
пэтрэ, ахэр щылэжьэну киностудие 
уи щIыналъэм имытмэ, псом 
ищIыIужкIэ, абыхэм анэдэлъхубзэ 
яIурумылъхьэфамэ, фIы къып ху-
жызыIэм уакъыдэщIу, ауэ щыхъу-
кIэ, уи пщIэрэ уи щхьэрэ пхуэмыIы-
гъыжу, уи псалъи уи дуней тетыкIи 
къару ящIэмылъу упсэун хуей 
 мэхъу. 

Блондель и лэжьыгъэм. 
Фэхэр гъэщIэгъуэну зэ ры-
зэблихым нэмыщI, Блон-
дель адыгэ пщащэм и су-
рэт зэрищIар Iуэху щIэщы-
гъуэт, сыту жыпIэмэ, а зэ-
маным адыгэ бзылъху-
гъэхэм нэхърэ нэхъ дахэ 
щымыIэу къалъытэрт, уеб-
лэмэ сэхусэплъхэкI гуэрхэр 
лъапIэу ирагъэкIын пап-
щIэ, абыхэм «адыгэ цIы-
хубз хэм зэрахьэм хуэдэ» 
псалъэхэр дыщIагъуу къау-
блат. 

Сурэтыр зейр хьэрычэ ты-
щIэ Бернстрем-Штеффан-
сон Маурицт. Адрейхэми 
ещхьу, Штеффансон 1912 
гъэм «Титаник»-м и билет 
къищэхури, Саутгемптон 
къыщитIысхьащ. Адрей 
здри шэжьа хьэпшып къо-
мым язт Блондель и               
«Адыгэ пщащэри». 

Кхъухьыр мылыбгым 
жьэ хэуа нэужь, къэхъуа 
 гужьеигъуэм хэт Штеф-
фансон, езым зэрыжиIэм-
кIэ, и хьэпшыпхэм я Iуэху 
зэримыхуэу, бзылъхугъэ-
хэм рэ сабийхэмрэ кхъуа-
фэ жьейхэм зэрыригъэ-
тIыс хьэным иужь итащ, 
езыр иужьрей дыдэу кхъуа-
фэм ипкIэри къелащ. Мазэ 
бжыгъэ дэкIри, кхъухьым 
исахэм «Титаник»-р зей 
«Уайт Стар Лайн» IуэхущIа-
пIэр судым иратащ. Абы-
хэм яхэтт Штеффансони. 
Су -рэт лъапIэ зыбжанэ фIэ-
кIуэдауэ тхьэ зэриIуэм нэ-
мыщI, хьэрычэтыщIэм 
 япиубыдырт «Адыгэ пща-
щэм» къыпэкIуэу доллар 
мини 100 къратыжыну. 

Штеффансон пцIы тIэкIу 

иупсауэ нобэми хуагъэфа-
щэ. Япэрауэ, абы фIэкIуэ-
дауэ жыхуиIэ сурэтхэм я 
цIэр пэжу къриIуэфакъым, 
дунейр зи лъапIагъыу 
 игъэIу сурэтым и бгъуа гъ-
кIыхьагъымкIи щыуащ. 
Штеф фансон зэрыжиIэм-
кIэ, «Адыгэ пщащэр» зытет 
чэтэным 1 метрэ сантиметр 
20-рэ и бгъуагът , метри 2, 
4-рэ и кIыхьагът. XIX лIэ-
щIыгъуэм псэуа франджы 
сурэтыщI псоми чэтэн зы-
щэ хьэры чэтыщIэхэм къы-
хагъэзы хьурэ, я сурэтхэм 
нэгъуэщI инагъ иратыну Iэ-
мал иратыртэкъым. ИтIа-
ни, Штеффансон и зы 
сурэти апхуэдэ инагъ иIа-
къым, абы къикIращи, 
«Адыгэ пщащэр» къызэри-
гъэлъагъуэм хуэ дэу сурэт 
бэлыхьтэкъым. И псалъэр 
щыпхымыкIым, Блондель и 
тхьэусыха фэ хэр ихъуэжри, 
нэгъуэщI мыхъу ми, «Адыгэ 
пщащэм» и уасэр къы зэ-
фтыж жиIэри япиубыдащ. 
ИкIэм- икIэжым, «Уайт Стар 
Лайн» IуэхущIапIэм Штеф-
фансон иритыжащ доллар 
мини 100 (иджырей къэб-
жыкIэкIэ - доллар мелуани 
2,5-рэ). Хайам Омар и 
«Рубэйатым» уасэу хуа-
гъэу вар доллар мин 50-щ.

Нобэ куэд егъэщхьэжа-
гъуэ IэмэпсымэщIэхэмрэ 
«сурэт узымрэ» я зэранкIэ 
адыгэ пщащэхэм я теп -
лъэ гуакIуэр зэрызы Iэ-
щIагъэ кIым. Аращ ди 
хъыджэбзхэр зэры щы тых-
хэу дахагъэм и дамыгъэу 
дуней псом щытета зэ-
маныр  дигу къыщIэд-
гъэкIыжыр. 

ГуащIафIэщ Дэбэч и щIэблэр

Анэдэлъхубзэр  хъумэ  икIи  егъэфIакIуэ

Илъэсым и футболист
нэхъыфI Хьэшыр Алан

ДифI  догъэлъапIэ 

Бахъсэн районым и биб-
лиотекэм щрагъэкIуэкIащ  
«Уи анэдэлъхубзэр  хъу мэ 
икIи егъэфIакIуэ» лите-
рату рэ-макъамэ пшыхьыр. 
Ар теухуауэ щытащ Къэ-
бэр дей-Балъкъэрым и къэ-
ралыгъуэр илъэси 100 зэ-
рырикъумрэ мы гъэр ЦIы-
хубэ гъуазджэмрэ  щэ н хаб- 
зэ хъугъуэфIыгъуэ хэмрэ я 
илъэ су зэрагъэувамрэ. 

ЗЭХЫХЬЭМ ирагъэб лэ -
гъащ  районым Щэнхабзэм-
кIэ и унэхэм гъуазджэм-
кIэ IуэхущIапIэхэм я лэжьа-
кIуэхэр, курыт еджапIэхэм я 
гъэсэнхэр, библиотекэм жы-
джэру екIуалIэхэр. 

Пшыхьым щытепсэлъы-
хьащ лъэпкъ IуэрыIуатэм, 
анэдэлъхубзэм и лъаб-
жьэр зыгъэтIылъа тхакIуэ, 
усакIуэ нэхъыфIхэм, усэхэм 

ИлъэсыщIэм и пэ къихуэу «Советская молодёжь» 
газетым «Спартак-Налшыкым» тетхыхь журналистхэм 
я деж щIэупщIэныгъэхэр щрегъэкIуэкI. Абы къыща-
гъэлъагъуэ илъэс блэкIам и футболист нэхъыфIыр.

 
МЫПХУЭДЭР иджы 27-нэу екIуэкIащ. Сытым дежи 

хуэдэу щIэупщIэныгъэм хэтахэр зыхэплъэныр куэдт. 
Абыхэм я IэIэтым къигъэлъэгъуэнут 2021 гъэм «Спар-
так-Налшыкым» и футболист нэхъыфI хъунур. Фигу 
къэдгъэкIыжынщи, журналистхэм футболиститхум я 
цIэр къраIуэн хуейт икIи япэ ирагъэщым баллитху, етIуа-
нэм – баллиплI, ещанэм – баллищ, апхуэдэу къехыурэ 
тра гуашэ. АдэкIэ журналистхэм къагъэлъэгъуапхъэт 
щIэуэ командэм къыхыхьахэм ящыщу нэхъыфIыр, топ 
нэхъ дахэ дэзыгъэкIар, налшыкдэсхэм я зэIущIэ нэ-
хъыфIымрэ нэхъыкIэмрэ.

Республикэм и хъыбарегъащIэ IэнатIэхэм я журнали-
ститхумрэ футбол клубым и пресс-Iэтащхьэмрэ я деж 
щрагъэкIуэкIа щIэупщIэныгъэхэм япкъ иткIэ, Къэбэр-
дей-Балъкъэрым и футбол командэ нэхъыщхьэм и фут-
болист нэхъыфI 2021 гъэм хъуащ гъуащхьэхъумэны къуэ 
Хьэшыр Алан. Илъэс 24-рэ зи ныбжь футболистым балл 
27-рэ къыхуагъэфэщащ. Къыхэдгъэщынщи, Алан спорт 
журналистхэм я анкетэхэм псоми къыщагъэлъэ гъуащ. 
Хым ящыщу плIым ар япэ ирагъэщащ, зым – етIуа-
нэм, адрейм ещанэм игъэуващ. Иджырей текIуэны-
гъэр Хьэшыр Алан и дежкIэ япэ хъуащ, ауэ нэрылъа-
гъущ ар илъэс зыбжанэ хъуауэ абы зэрыхуэкIуэр. 2019 
гъэм етIуанэ увыпIэр абы диугуэшащ Бацэ Къантемыр, 
2020 гъэм щхьэзакъуэ етIуанэ увыпIэр иубыдауэ щы-
тащ.  Фигу къэдгъэкIыжынщи, Хьэшырыр «Спартак-Нал-
шыкым» и гъуащхьауэ нэхъыфIщ. Плъыжь-хужьыфэхэм 
яхэту абы и хьэрхуэрэгъухэм я гъуэм илъэс блэкIам то-
пибл дигъэкIащ. 

ЩIэупщIэныгъэхэм къызэрагъэлъэгъуамкIэ, етIуа-
нэ увыпIэр къихьащ балл 13 къызыхуагъэфэща 
 гъуащхьэхъумэ Шумахуэ Заур. Зы журналистым ар япэ 
иригъэщащ, нэгъуэщIым етIуанэу игъэуващ, иджыри 
нэ гъуэщIитIым еплIанэ увыпIэр къыхуагъэфэщащ. Зэ-
пеуэм балл пщIырыпщI къыщахьри, ещанэ-еплIанэ 
увыпIэхэр зэдаугуэшащ гъуащхьэхъумэхэу, и къуэш нэ-
хъыжьым зымащIэкIэ къыкIэрыхъуа Шумахуэ Идаррэ 
Ольмезов Артуррэ. «Спартак-Налшыкым» 2021 гъэм и 
футболист нэхъыфIитхум я гупыр зэхуищIыжащ коман-
дэм тетхыхь журналистхэм баллий зыхуагъэфэща Жан-
гуразов Расул. Псори зэхэту щIэупщIэныгъэхэм хэта-
хэм налшыкдэсхэм я футболист 13-м я цIэ къраIуащ. 
ИщхьэкIэ къыщыдгъэлъэгъуахэм къищынэмыщIауэ, 
гулъытэ ягъуэтащ КIэдыкIуей Хьэчим, Антипов Ан-
тон, Бажэ Амир, Сындыку Темыркъан, Торосян Се-
вадэ,  Къумыкъу Ислъам, Бенедык Данил, Бэчбо Му-
рат сымэ. 

Къыхэдгъэщынщи, командэм 2021 гъэм щIэуэ къы-
хыхьахэм ящыщу журналистхэм нэхъыфIу зыкъигъэлъэ-
гъуауэ къалъытащ гъуащхьауэ Бэчбо Мурат. Абы балли-
хым щыщу 3-р къылъысащ. 

Ди командэм къемыхъулIахэм ящыщу щIэупщIэны-
гъэхэм къыщагъэлъэгъуащ зэIущIитху, арщхьэкIэ «япэ 
ищар» «Биолог-Новокубанск»-м Прогрессым щыIэу 
 0:1-уэ ди щIалэхэр къызэрыщыхагъэщIарщ. 

ЗэрытемыгъэкIуауэ, 0:0-у иуха пэтми, журналист нэ-
хъыбэм зэIущIэ нэхъ дахэ хъуауэ къалъытащ «Спартак-
Налшыкым» Таганрог щыIэ «Форте»-м дригъэкIуэкIар. 

Къэбэрдей-Балъкъэрым и футбол командэ нэ-
хъыщхьэм дигъэкIа топхэм нэхъыфIыр журналистхэм 
къахухэхакъым – дэтхэнэми езым и закъуэ гурыхь щы-
хъуа  топ иIэу къыщIэкIащ. Къыхэдгъэщынщи, щIэуп-
щIэныгъэм хэтахэм къагъэлъэгъуащ Хьэшыр Алан Вол-
гоград и «Ротор-2» и гъуэм дигъэкIа топитIыр, Багъэтыр 
 Альберт Мэхъэчкъалэ и «Динамо» худихуар, Къумыкъу 
Ислъам - «ЕсэнтIыгум», Шумахуэ Идар - «Мэшыкъуэ 
КМВ»-м, Бэчбо Мурат «Алание-2» я гъуэр зэрыхагъэщIа-
хэр. 

ЖЫЛАСЭ Замир. 

ЛЪЭПКЪ IэщIагъэхэм ятеухуауэ 
жы пIэныр гъунэжщ икIи ахэр псо-
ри зы тхыгъэм къытхузэщIегъэу-
быдэнкъым. Абы къыхэкIыуи 
нобэ нэхъ хэхауэ дыкъытеувыIэнщ 
 гъукIэ IэщIагъэм.

- ГъукIэныр адыгэ лъэпкъым 
илъэс минитху ипэкIэ къиублащ, 
а зэманым къагъэсэбэпу щыта-
ри гъуаплъэщ, - жеIэ КъБР-м и 
Лъэпкъ музейм и унафэщI На-
куэ Феликс. – Гъуаплъэм елэжьу 
къэгъуэгурыкIуэурэ, хуэм-хуэму-
рэ гъущIыр къагъэсэбэпу щIа-
дзащ. ГъущIым и къыщIэхыкIэр, и 
гъэткIукIэр, къэгъэсэбэпыкIэр япэ 
дыдэу къэзытIэсыфа лъэпкъхэм 
ящыщщ адыгэхэри. Мыбдежым 
къыхэгъэщыпхъэщ  гъущIыр мы-
вэм къыхихыу япэу зызыгъэ-
сар адыгэхэр къызытекIыжауэ 
ябж хьэтхэрауэ зэрыщытыр. Ап-
хуэдэу гъущIыр къыхащIыкIырт 
уафэм къехуэх вагъуэижми. Абы  
къыхащIыкI Iэмэпсымэхэр, псом 
хуэмыдэу, ягъэлъапIэрт, ар уафэм 
тыгъэ къахуищIауэ ябжырти. Ира-
гъэкIуэкIа къэхутэныгъэхэм къа-
гъэлъэгъуащ хьэтхэм я джатэхэр, 
къамэхэр вагъуэижым къыха-
ха  гъущIым къызэрыхащIыкIар. 
Аб деж щегъэжьауэ къапщтэмэ, 
Кавказ Ищхъэрэм гъущIыр къа-
гъэсэбэпу щыщIадзар илъэс 
 мини 3 ипэкIэ узэIэбэкIыжмэщ. 
Адыгэ гъукIэхэм я Iэзагъыр 
къыздежьэри я IэрыкIхэмкIэ 
я цIэ щыIуари а лъэхъэнэрщ. 
Илъэс 200- 300-кIэ  гъуаплъэмрэ 
гъущIым рэ зэ гъусэу къагъэсэбэ-
пу къекIуэкIащ. Псалъэм папщIэ, 
языныкъуэхэм деж джатэ Iэпщэр 
гъуаплъэм, и дзэр гъущIым къы-
хащIыкIырт. ИтIанэ гъущIым нэ-
гъуэщI зыгуэрхэр хагъэжыхьурэ, 
жырыщхъуэр (булатная сталь) 
къа гупсысащ. Апхуэдэурэ адэкIэ 
ефIакIуэурэ нобэм дыкъэсащ.

Лъэпкъ куэдым я IуэрыIуатэм 
мафIэм, гъущIым, гъукIэм еп-
ха хъыбархэм ущрохьэлIэ. Ап-
хуэдэ псалъэмакъ къыщыхъейкIэ 
дэ дигу къэкIыжыр нарт хъыбар-
хэрщ. Абдеж дыщрохьэлIэ япэу 
зэдгъэцIыху гъукIэхэм: Дэбэч, 
Лъэпщ, Хъурдымыжь. Дэбэч гъу-
кIэ нэхъыжьщ. Абы и къуэ дзэу 
Лъэпщ гъукIэным щIидзащ. Ап-
хуэдэу зэманыр екIуэкIыурэ 
Лъэпщ зиу жьырт, Дэбэч и къа-
рум нэхъ кIэричырт. Лъэпщ 
гъущI  жьэражьэр IэкIэ иубыдыр-
ти иухуэрт, ар жыIэщIэ ищIырти, 
зыхуей псори къыхищIыкIырт. И 
пIэ иувэн гъукIэ къызэры къуэкIам 
гу лъитэри, Дэбэч и лъэщапIэр 
Лъэпщ иритащ, нартхэм я гъу-
кIи  ищIащ. Лъэпщ яхуещI нарт-
хэм джати, шабзи, мэIухуи, бжыи. 
Аращ нарт лъэпкъыр Iэщэ-фа-
щэкIэ зыузэдыр. Ауэ, Iэщэ-фащэм 
нэмыщI, Лъэпщ нартхэм яхуещI 
ахэр зэрылэжьэну Iэмэпсымэхэри. 
Уадэ, Iэдэ, сыдж нартхэм япэ 
дыдэ яхуэзыщIар Лъэпщщ. Ауэ а 
Iэмэпсымэхэр ищIын ипэ, Лъэпщ 
и сыджыр абрэмывэрт, и уадэр 
и IэштIымырт. Зэрылъэщэну Iэ-
мэпсымэхэр ищIынымкIэ абы дэ-
Iэпыкъуэгъу хуэхъуащ Сэтэней 
 гуащэ. Махуэ гуэрым ар кIыщым 
блэкIыу, Лъэпщ Iэ пцIанэкIэ 
 гъущI плъым зэреIусэр, мафIэм 
зэрыхэIэбэр илъэгъуащ икIи му-
рад ищIащ абы зыгуэр къыхуи-
гупсысыну. Сэтэней пхъэ ты-
къырым зы уадащхьэ къыхихащ, 
зей пхъэдзакIэм къыхищIыкIри, 

абы кIыи фIилъхьэжащ. Аргуэру 
пхъэ тыкъырым сыдж щхьэ-
гуэжь къыхиIущIыкIри, ахэр кIы-
щым ихьри, щэхуу щIилъхьащ. 
Лъэпщ ахэр щилъагъум гъэщIэ-
гъуэн къыщыхъури, гъущIым а 
хьэпшыпхэр къыхищIыкIащ, абы-
хэм иригъукIэуи щIидзащ. Iэдэм 
и щIыкIэми Лъэпщ хуэзыгъэIу-
щар Сэтэнейщ. Ауэ абы иужькIэ 
Лъэпщ гъущI плъам зэи Iэдэ-
уадэншэу еIусэфакъым...

Пэжыр жыпIэмэ, адыгэ гъукIэ-
хэм я цIэ зыгъэIуар Iэщэрщ. Нар-
тхэм я зэманым щегъэжьауэ 
адыгэмрэ Iэщэмрэ зэгуэпх мы-
хъуну зэгъусэщ. ГъукIэ псоми я 
 гъукIэж Лъэпщ Iэщэ куэд и Iэ-
дакъэ къыщIэкIащ, дэтхэнэри и 
IэрыхуагъкIэ зыхуэдэ щымыIэу.

- Дуней псом къыщацIыхурт 
адыгэхэм я Iэщэр, - жеIэ Накуэ 
Феликс. – Урысейм, Персым, Тыр-
кум, Польшэм, Кърымым, нэ-
гъуэщI хамэ къэралхэми адыгэхэм 
ейм хуэдэу ящIыну хэтт я Iэщэхэр. 
Псом хуэмыдэу щIэупщIэшхуэ яIэт 
адыгэ сэшхуэм, джатэм. Джатэр 
занщIэмэ, урипыджэну хъарзынэт, 
къэгъэшамэ, пыбупщIыну тынш 
мэхъу, моуэ зэуэ пих хуэдэу мэ-
хъури. Адыгэ джатэкъуаншэр пы-
джэнми пыупщIынми зэхуэдэу 
фIыуэ хуэгъэпсащ, ар къэгъэ-
шауэ зэрыщытым и зэран екIыр-
къым IуэхугъуитIми. Псалъэм па-
пщIэ, Персым, Тыркум я джа-
тэхэр къагъэш, абыкIэ пыбупщIы-
ну фIы дыдэщ, ауэ урипыджэну 
хъуркъым. Нарт эпосыр дигу 
къэдгъэкIыжмэ, «Сыт хуэдэ джа-
тэ узыхуейр?» – жиIэу Лъэпщ 
Сосрыкъуэ щеупщIам: «Сэ сы-
хуейщ джатэ мыкIыхьу, мыкIэщIу. 
Бий жыжьэр къыщышынэу, бий 
 гъунэгъур хигъащIэу. Сеуэм пи-
гъэщхъыу, сепыджым пхигъэщу», 
- къритат жэуап. Мис апхуэдэщ 
адыгэ Iэщэр. Къыхызогъэщри,  
адыгэ Iэщэр дыщэ-дыжьын-
кIэ зэрагъэщIэращIэратэкъым 
екIу зыщIыр, атIэ икIи Iэрыхуэу, 
икIи псынщIэу зэрыщытырт. Iэ-
щэм «псэ хэзылъхьэр» гъукIэ-
ращ, зыпэрыт Iуэхум абы  хуиIэ 
бгъэдыхьэкIэм куэдкIэ елъы-
тащ Iэщэм и фIагъ, и Iэрыхуагъ 
 хъунур.

Хуэм-хуэмурэ адыгэ гъукIэхэм 
фоч, фокIэщI щIынми зратащ. 
Псом хуэмыдэу а Iэщэр щIыным 
нэхъ щIэгъэхуэбжьауэ  елэжь щы-
хъуар Урыс-Кавказ зауэр щекIуэкIа 
лъэхъэнэрщ. Зауэр  иуха иужь, 
адыгэщIым Iэщэ щыщIыныр нэхъ 
щехуэхащ.  ГъукIэ нэхъ Iэзэхэр 
зауэ жьым хэкIуэдат, е хэкур ябгы-
нат. Абы къищынэмыщIауэ, урыс 
пащтыхьым и унафэкIэ адыгэхэм 
Iэщэ зехьэныр къыпаубыдат. Iэ-
щэншэу куэбжэм къыдэмыкIыу 
щыта бгырысхэм, совет хабзэхэр 
ягъэува нэужь къа  мэ къудейри 
зэрахьэжыну хуитыжакъым. Нобэ 
адыгэ Iэщэхэм ящыщу уна гъуэхэм 
илъыжыр закъуэтIакъуэщ, нэ-
хъыбэу абыхэм ущрихьэлIэр му-
зейхэращ.

Хэкум ис гъукIэ Iэзэхэм иджы 
нэхъыбэу я Iэдакъэ къыщIэкIыр 
зэрылажьэ Iэмэпсымэхэмрэ 
шы  Iэпслъэпсхэмрэт. Арат кол-
хоз кIыщхэм лэжьыгъэ нэхъыщ-
хьэу щIэлъыр. Лэскэн районым 
хыхьэ Хьэтуей къуажэм дэта 
колхоз кIыщым зэман гуэркIэ 
щылэжьащ Нало Заур, иужькIэ 
тхакIуэ цIэрыIуэ хъуар. Ар Къэжэр 

ХьэкIашэ и гъукIэгъэсэну щытащ. 
Езы Налом ХьэкIашэ щхьэкIэ «си 
гъукIэ Iустаз» жиIэрт. Налом и 
языныкъуэ IэдакъэщIэкIхэм уще-
джэкIэ, шэч къытепхьэркъым абы 
гъукIэ IэщIагъэм фIыуэ хищIыкIыу 
зэрыщытам. «Мыр гъукIэу къэна-
ми, и IэщIагъэр игъэбжьыфIэ-
нут», - жиIащ Налом и тхыгъэхэр 
зэпкърызыха критик Сокъур М у-
сэрбий. 

И гъукIэ Iустазым Iэзагъышхуэ 
бгъэдэлъу къилъытэрт Налом 
икIи IэщIагъэм зэрыхуигъасэм и 
мызакъуэу, Iущагъ куэд къыщи-
щIэрт абы и деж. АдэкIэ сы-
хуейт ХьэкIашэ и образыр, абы 
и лэжьэкIэр Нало Заур и «Къру 
закъуэ» тхыгъэм къызэрыщи-
гъэлъэгъуар къэсхьыну: «Къэжэр 
ХьэкIашэ лIы фIыцIэшхуэт, ны-
къуэтхъуу пащIэ дахитI тету. Абы 
и IэпщитIым сыщеплъкIэ  тхуей 
кIащIэ лъэдийм езгъэщхьырт, 
лъынтхуэ пIащэхэмрэ мускул на-
лъэхэмрэ къытридзэжауэ. Уадэм 
я нэхъ хьэлъэр зелъатэу къигъа-
фэрт. Е зэрыфIыцIэ лъэщыр 
арат, е нарт Сосрыкъуэ кIыщым 
зэрыщапсыхьар арат – сытми 
ар сэ лIы фIыцIэ гъущIынэм ез-
гъэщхьырт, игъащIэм уадэ нэхъ 
шынагъуэ Iэщэ къимыщта пэтми. 
Зэм-зэмкIэрэ си пщIыхьэпIэм 
къыхэхуэрт сэ Лъэпщ и лъэща-
пIэм сыбгъэдэту сыздэщытым 
нарт Сосрыкъуэ и Тхъуэжьейм те-
срэ и бжыщхьэ дыкъуакъуэр сысу 
къыIухьэу, и пыIэ щыгум дыгъэр 
кIэрахъуэу къитрэ уримыгъэплъу, 
тажыр зэрызыщхьэрихыу ар 
Къэжэр ХьэкIашэу къыщIэкIыжу.

Ар щылъащэкIэ уеплъыну гухэ-
хъуэт – и уадэр, уэрэд жиIэу, 
 къигъафэрт, мо хужьу плъа 
 гъущIым зэрытехуэу хупхъэм 
тхьэвыр зэрыхихум хуэдэу, хихуу, 
зытехуапхъэм шэрыуэу техуэрэ 
зыхуейм хуигъакIуэу: тхьэм иб-
гынэжа гъущI кIапэжь къищтэр-
ти псэ хилъхьэрт, зэры хъуари-
зэрыщIари умыщIэу нал хъурт, 
шыр теувэхукIэ щIым тхыпхъэ 
тридзэу! ХьэкIашэ гъущIыр зы-
хуейм хуигъэкIуа нэужь, къыпы-
гуфIыкIынт, и щхьэ куцIым ды-
гъэ къыщепсрэ нурыр, и жьэм 
къыIурыпс нэхъей, и дзэ хужьыб-
зэр къэлыду.

- ГъукIэр зэрылажьэр щхьэщ, 
БлутI, щхьэ... Къеплъурэ уигу  
иубыдэ, къыпщхьэпэжынщ, - 
жиIэрейт абы»...

«ХьэкIашэ зы бэлыхь щищIым и 
деж зэуэ зэщIэкъуа хъурт, и нитIыр 
пIейтейуэ мафIэм пэрыплъэу, Iэ 
сэмэгумкIэ Iэдэр иIыгърэ  гъущIыр 
сакъыу игъэплъу, Iэ ижьымкIэ 
пэрыIэбэ хьэншакъыр иIыгърэ 
фIа мыщIыр къабзэу къызэщIи-
къуэу, зы дэп закъуэ адэкIи-
мыдэкIи имыгъакIуэу. Мис ноби 
абы и нитIыр триубыдауэ кIуэцI-

роплъ шэ дыбжь мафIэм,  гъущIым 
мафIэр къызэрыпкърыхьэр 
елъагъу  жыпIэну. Ар къыпэри-
хыурэ  гъущI плъам еуэху, уафэм 
вагъуэу  итым хуэдиз хъуаскIэ 
къыхигъэ лъэтырт...»

ГъукIэм и лэжьыгъэр зэры-
гъэпсар фIы дыдэу ди нэгу къы-
щIегъэхьэ Налом. Iэм ищIын 
хуейр щхьэм зэрыщызэрагъэза-
хуэри набдзэгубдзаплъэу ущытын 
зэрыхуейри гурыIуэгъуэщ. Къэ-
жэр ХьэкIашэ дилъэгъуахэри зы-
хуиущия псори зыхилъхьащ На-
лом. Ар гъукIэ IэщIагъэм икъу-
кIэ хуэIэкIуэлъакIуэу зэрыщытар 
нобэми ящIэж къуажэдэсхэм.

- Нало Заур колхоз кIыщым щIэтт 
сэ абы лэжьакIуэ сыщагъэкIуам, - 
жеIэ илъэс 50-м щIигъукIэ гъукIэу 
лэжьа Бесчокъуэ Далым. – Зы Iэ 
лъэныкъуэмкIэ уадэр иIыгъыу и 
къалэныр игъэзащIэрт, адрейм-
кIэ тхылъыр IэщIэлъу апхуэдэт. 
Iэзагъышхуэ хэлът, укIэлъыплъа-
мэ, гъущIхэм я бзэкIэ тынш дыдэу 
«епсэлъэжу» къыпщыхъурт. Ауэ 
еджэным хуэнэхъуеиншэти, гува-
щIэхами ар щIэныгъэлI зэрыхъу-
нур къапщIэрт. ЕджапIэ кIуа иужь 
абы къигъэзэжакъым, и гъащIэ 
гъуэгур щIэныгъэм хуиунэтIащ.

Бесчокъуэ Далым и адэшхуэри 
абы и адэжри гъукIэу щытащ, 
зэрыжаIэу, нэхъыжьхэм я лъа-
гъуэм я щIэблэр ирикIуащ.

- Сэ нэгъуэщI хэкIыпIи сиIэтэ-
къым, - жеIэ Далым. – Зэма-
ныр хьэлъэти, щIакхъуэ Iыхьэ 
къызэрыдлэжьыным иужь дитт, 
къуажэ унафэщIхэми пщэрылъ 
къыпщащIыр умыгъэзащIэу 
 хъунутэкъым.

Мис апхуэдэу къыщIидзэ-
ри, хьэмфIанэ, бел, шэмэдж, 
пхъэIэщэ, вабдзэ, нал, нэгъуэщI 
Iэмэпсымэхэр ищIурэ, Бесчо-
къуэм хуэм-хуэмурэ и Iэзагъэм 
хигъэхъуащ икIи зыгуэр Iуэхут-
хьэбзэ хуейуэ кIыщым Iухьамэ, 
Далым зыхуагъазэмэ нэхъ къа-
щтэрт. ЯщIэрт абы Iуэхур тэмэму 
и кIэм зэрынигъэсынур. Зи цIэр 
фIыкIэ Iуа гъукIэм республикэм 
и мыза къуэу, Осетие Ищхъэрэми 
къикIыурэ цIыхухэр къыхуэкIуэрт. 
Пенсэм кIуэхукIэ колхозым хузэ-
фIэкIыр яхуищIэу лэжьащ, 
иужьым и куэбжэпэм и деж кIыщ 
къыщызэIуихри, абыи куэдрэ 
щылъэщащ. 

ГъукIэ IэщIагъэр лэжьыгъэ 
хьэ лъэщ, узыншагъэмкIи зэра-
нышхуэ пылъщ. Ар фIы дыдэу 
къы гурыIуэрт Далым и щхьэгъусэ 
Лени, къэуат зиIэ, узыншагъэм-
кIэ сэбэпынагъ зыпылъ шхыны-
гъуэхэр хуигъэхьэзырырт. 

- Дауэ хъуми, а IэщIагъэрщ 
сызыгъэпсэуар, абы къыпэкIуа-
ращ си бынхэр зэрыспIар, зэрез-
гъэджар, - жеIэ Далым. 

Зэщхьэгъусэхэм быних япIа-
ти, псоми IэщIагъэ зырыз ира-
тащ (адэм и лъагъуэм ирикIуэ-
жа яхэмытми), дэтхэнэри уна-
гъуэ щхьэхуэщ, я анэр нобэ 
ящхьэщымытыжми, абы и фэ-
еплъ нэхур яхъумэу, адэр зыгуэр-
кIэ зэрагъэгушхуэным хущIэкъуу 
мэпсэу.

Дадэ угъурлым и кIыщым ды-
щыщIишам, и нэхэр зэуэ къэлы-
дат, гу лъыптэрт и Iэхэм  къару 
къызэрыхыхьэм, и нэгум иплъа-
гъуэрт гукъэкIыжхэр щхьэм зэ-
ры щызеуэр. Далым дэт хэнэ 
гъукIэ Iэмэпсымэри къы зэ-
ра гъэсэ бэпым гъэщIэгъуэну 
къытху тепсэлъыхьащ, абы щIэт  
хьэпшыпхэм я гугъу къыт хуищIащ. 
Псом хуэмыдэу дигу  къинэжащ 
плIанэпэм дэт гущэр - Iэ еIусауэ 
пщIэнтэкъым абы.

АтIэ нобэрей ди гъащIэм сыт 
хуэдэ увыпIэу пIэрэ гъукIэ IэщIа-
гъэм щиубыдыр? Дызэригугъа-
уэ дэхуэхакъым. Налшык къалэ, 

къапщтэмэ, кIыщ зыбжанэ дэтщ. 
Абыхэм я лэжьэкIэр зэдгъэщIэну 
мурад щытщIым дыкъытеувыIащ, 
Искож хьэблэм щыIэ, Джатэжьей 
Анзор и лъэщапIэм. Анзор илъэс 
тIощIым нэблэгъауэ мы IэщIагъэм 
иролажьэ. А Iуэхум зэрыпэрыхьа 
хъуам дыщыщIэупщIэм къы-
дита жэуапым тепщIыхьмэ, зэ-
рымыщIэкIэ а IэщIагъэр Iэпэгъу 
хуэхъуауэ аращ.

- Сэ дахэ цIыкIу сиIэну сыхуей-
ти, ар зэзгъэщIын гъукIэ куэдрэ 
сылъыхъуащ, - жеIэ Анзор. – 
Апхуэдэу зэзгъэцIыхуащ  гъу кIэ 
Iэзэ Борий Къанщобий икIи 
сызыщIэхъуэпса сэр сызэрыхуей 
дыдэм хуэдэу абы схуищIащ. Аб-
дежым щегъэжьауэ сыдихьэхащ 
а Iуэхум, псом хуэмыдэу адыгэ 
Iэщэм и къэгъэщIыкIэм. Арати 
Борий Къанщобий и гъукIэгъэсэну 
а IэщIагъэм и щэхухэм зыхэзгъэ-
гъуэзащ.

Лэжьыгъэм зыIэпиша щIалэм, 
япэщIыкIэ щылэжьэн щIыпIэр 
бэджэнду къищтащ, хуэм-хуэ-
мурэ и Iуэхухэр щефIакIуэм зы-
ми емыпхауэ, и щхьэ хуэлэжьэ-
жу щIи дзащ. Къанокъуэ Арсен 
КъБР-м и Iэтащхьэ къулы къум 
щыпэрытам, хьэрычэтыщIэ Iуэху 
мащIэр дэIыгъыным теухуауэ 
къыхилъхьауэ щыта программэм 
ипкъ иткIэ  къигъэлъэгъуа и Iуэху 
зехьэкIэр нэхъыфIхэм хабжэри, 
ахъшэ саугъэт къы хуагъэфэщащ. 
Ар къигъэсэбэпри, и Iуэхум зри -
гъэуб гъуащ, зыхуэныкъуэ Iэ-
мэпсымэхэр, хьэпшыпхэр къищэ-
хуащ, лэжьапIэ IэнатIэщIэхэр къы-
зэригъэпэщащ.

- Иджыпсту кIыщым цIы-
хуих щолажьэри, абыхэм куэб-
жэ, бжэ, щIыхьэпIэхэр, пыр-
хъуэхэр зэрагъэщIэращIэ гъущ I 
хъархэр, нэгъуэщIхэри ящI, - 
жеIэ Анзор. – Сэ си лэжьыгъэр 
нэхъ зытегъэпсыхьар адыгэхэм 
я Iэщэхэм етIуанэ гъащIэ егъэ-
гъуэтыжынырщ. Iэщэм елэжь, ар 
зыщI хэхауэ щыIэкъым. Тхыдэм 
къызэрыхэщыжымкIэ, адыгэ Iэ-
щэм къыпэхъун щыIакъым. Абы 
и къекIуэкIыкIам, и тхыдэм щы-
гъуазэ зыщыхуэсщIым, сэ гукIи 
псэкIи зыхэсщIащ а Iуэхум иужь 
си хьэн зэрыхуейр. Абы и лъэ-
ныкъуэкIэ КъБР-м и Лъэпкъ му-
зейм зэгурыIуэныгъэ хузиIэу сы -
до лажьэ, апхуэдэуи цIыху щхьэ-
хуэхэм я лъэIукIэ адыгэ сэшхуэр, 
къамэр, джатэр сощI.

Къыхэгъэщыпхъэщ Иордан 
къэралыгъуэм и пащтыхь Абдал-
ла II и шэрджэс щхьэхъумэхэм я 
фащэхэр зыхуэныкъуэ Iэщэхэм-
кIэ къызэгъэпэщынымкIэ, Ан-
зор зэгурыIуэныгъэ къращIылIауэ 
зэрызэдэлажьэри.

Джатэжьейм зэрыжиIэмкIэ, 
адыгэ Iэщэхэр зи унэ изыгъэлъы-
ну хуейхэм я бжыгъэм иужьрей 
зэманым къыхохъуэ. Хэт ищIэрэ, 
абыхэми къахэкIынкIи хъунщ ар 
ящIыфу зезыгъэсэну хуейхэр.

- Сыхуейт адыгэ Iэщэм цIыху 
нэхъыбэ елэжьыну, - жеIэ Ан-
зор. - Iэщэм и щIыкIэм дихьэх-
хэр щыIэщ. КъокIуэ, лэжьы-
гъэм пэрохьэри, а зы махуэм 
фIэкIа зыщаIэжьэркъым кIыщым. 
Пэжщ, лэжьыгъэ гугъущ икIи 
хьэлъэщ, куэдми хэпщIыкIын 
хуейщ. Нэхъыщхьэращи, уэ а 
Iуэхум удихьэхыу, ар зыгуэркIэ 
пфIэхьэлэмэту щытын хуейщ, ап-
хуэдэ фIэгъэнапIэ щымыIэмэ, 
зыри къикIынукъым. 

Джатэжьейм и IэщIагъэм фIыуэ 
зэрыхищIыкIыр IупщIщ, зыпэрыт 
Iуэхум дихьэхыу, абы зэрызри-
гъэужьынымкIэ гупсысэхэр иIэ-
щи, шэч хэлъкъым ар жыжьэ зэ-
рынэсынум. ГукIи псэкIи зыпэрыт 
IэщIагъэм абы и цIэр куэдрэ игъэ-
Iунущ.

Зэрынэрылъагъущи, лъэпкъым 
ижь-ижьыж лъандэрэ къыдэгъуэ-
гурыкIуэ IэщIагъэм ди зэманми 
щIэупщIэ иIэщ, и пщIэр лъагэщ. 
ЗэрыжаIэу, IэщIагъэ зиIэм Iэужьи 
иIэщ.

ЩХЬЭЩЭМЫЩI Изэ.

къеджащ. ЦIыхубэ уэрэд-
хэр игъэзэщIащ «Кавказ» 
уэрэджыIакIуэ ансамблым. 

«Тхылъымрэ бзэмрэ – 
щэнхабзэм я хъумакIуэ нэ-
хъыщхьэщ. Литературэрщ 
лъэпкъхэр зэкъуэзыгъэувэр, 
зыр адрейм нэхъ гъунэгъу 
хуэзыщIыр», - жеIэ районым 
и библиотекэ системэм и 
унафэщI Нэгъуей Радимэ. 

КъищынэмыщIауэ, биб-
лиотекэхэм я лэжьакIуэ-
хэм социальнэ сайтхэр къа-
гъэсэбэпу лэжьыгъэ ира-
гъэкIуэкI, щIыналъэм и щэн-
хабзэ, гъуазджэ Iуэхухэм 
къуажэдэсхэр къыхашэу.

Мазаем урыс литературэм 
и пшыхь къызэрагъэпэщыну 
я мурадщ. 

ТЕКIУЖЬ Заретэ.

ЦIыхум и IуэхущIафэм елъытащ къэзыухъуреихьхэм къы-
хуащI пщIэр. IэщIагъэ псори  хъарзынэщ, ауэ а узыпэрытымгу-
къыдэж къуитмэщ блэжьым мыхьэнэ щиIэнури уи цIэр абы щи-
гъэIунури. Зи IуэхущIафэ да хэхэмкIэ дуней псом зи цIэ щызы-
гъэIуа IэщIагъэлIхэр ди мащIэкъым лъэпкъым. Пасэ зэманым 
уIэбэжмэ, дыщэкI, гъукIэ, дэрбзэр IэщIагъэхэр зи Iэпэгъуу щыта-
хэрщ япэ дыдэу утыкушхуэ дизышауэ къэлъытапхъэр. Адыгэм и 
Iэщэ-фащэкIэ лъэпкъ куэдым я деж цIэрыIуэ щыхъуащ. Iэм ищIа-
уэ къыпхуэмыщIэну, езыр дыгъэм пэлыдрэ зэIусэр пигъэщхъыу 
сэш хуэр, щыптIэгъамэ, уардэ, екIу ущIэхъукIрэ пхуэдэ щымыIэу и 
хъуреягъым уакъыщызыгъэхъу фащэр зей лъэпкъым и зэфIэкIыр 
мащIэтэкъым. ДыщэкIхэм я IэрыкIхэр зылъагъум яфIэтелъы джэт, 
а хьэпшыпыр зыIэрагъэхьэфамэ, фIыгъуэшхуэ къайхъулIауэ къа-
лъытэжырт.

ГъукIэ Iэзэ Бесчокъуэ Далым.


